
BÖLMƏ  A
ŞƏRHLƏR

Giriş


Bu Şərhlər “Qeyri-Maddi Aktivlər” adlı Milli Mühasibat Uçotu Standartının tələblərinə uyğun olaraq, qeyri-maddi aktivlərə tətbiq ediləcək müvafiq uçot siyasətlərinin müəyyənləşdirilməsini və açıqlanma tələblərinə aid əsas maddələri açıqlayır. 

Ümumi müddəalar 


Bu Standart «Mühasibat uçotu haqqında» Azərbaycan Respublikası Qanununa uyğun olaraq hazırlanmış və “Qeyri-Maddi Aktivlər” adlı 38 N-li Mühasibat Uçotunun Beynəlxalq əsaslanmışdır. Standartın Azərbaycanda tətbiqini asanlaşdırmaq və digər Milli Mühasibat Uçotu Standartları ilə uyğunluğunu qorumaq məqsədilə, ona bəzi maddələr əlavə edilmiş və ya dəyişdirilmişdir. Bu barədə Şərhin növbəti bəndlərində açıqlamalar təqdim ediləcəkdir. 


Bu Standartın 2-ci maddəsində onun yalnız Uçot Qaydaları və Milli Mühasibat Uçotu Standartlarının Tətbiqi üzrə Şərhlər və Tövsiyələrdə öz əksini tapmış əlavə müddəalar nəzərə alınmaqla tətbiq olunmalı olduğu deyil, həm də çətinliklərin aradan qaldırılması məqsədilə Standartın, Uçot Qaydalarının, Standartın Tətbiqi üzrə Şərhlər və Tövsiyələrin birlikdə baxılması qeyd edilir. 

Məqsəd

Bu standart qeyri-maddi aktivlər üzrə xərclərə dair qəbul edilməli olan mühasibat uçotunun aparılması təcrübəsini və maliyyə hesabatlarında təqdim edilməli olan informasiyanın açıqlanması üzrə tələbləri müəyyənləşdirir. 

Bu məqsədə nail olmaq üçün standartda aşağıda qeyd olunan məsələlər müzakirə edilir: 

a) bu standartın məqsədləri üçün qeyri-maddi aktiv anlayışının müəyyənləşdirilməsi; 

b) ilkin tanınma 5 müxtəlif vəziyyətə əsasən aparılır: 

i) ayrılıqda əldə edilmiş; 
ii) bizneslərin birləşdirilməsi nəticəsində əldə edilmiş;
iii) hökumət subsidiyaları hesabına əldə edilmiş;
iv)  mübadilə yolu ilə əldə edilmlş;
v) daxili imkanlar hesabına yaradılmış qeyri-maddi aktivlər. 

c) ilkin tanınmadan sonra ya dəyər modelinə, ya da yenidənqiymətləndirmə modelinə əsasən cari balans dəyərinin müəyyənləşdirilməsi; 

d)  dəyər modeli seçildikdə, amortizasiya prinsiplərinin tətbiq edilməsi və yenidənqiymətləndirmə modeli seçildikdə, istifadə ediləcək metodologiyaların müəyyənləşdirilməsi. 

Standartın tətbiqi sahəsi

Bu standart aşağıdakılar istisna olmaqla bütün kommersiya təşkilatlarına tətbiq ediləcək: 

(a) İctimai Əhəmiyyətli Qurumlar;

(b) Mühasibat Uçotunun Beynəlxalq Standartların tətbiqini seçmiş qeyri-ictimai əhəmiyyətli qurumlar; 

(c) Milli Mühasibat Uçotu Standartların tətbiqindən imtina edən kiçik sahibkarlıq subyektləri.

Bu standart neft və təbii qazın hasilatı zamanı istifadə edilən, həmçinin maliyyə aktivlərinə və belə spesifik iqtisadi fəaliyyətlər üçün tərtib edilmiş digər Milli Mühasibat Uçotu Standartları ilə nizamlanan bütün qeyri-maddi aktivlərə tətbiq edilir. Beləliklə, hasilat sənayesində istifadə edilən qeyri-maddi aktivlərə tətbiqini istisna etməklə, bu standartı digər standartlarda müvafiq göstərişlərin mövcud olmadığı hallarda istifadə etmək olar. 

Lakin, standartın 12-ci maddəsində yalnız belə sahələrə aid olan spesifik qeyri-maddi obyektlərin standartın tətbiqi sahəsindən çıxarıldığı açıqlanır. Ötürülməsi mümkün olan ümumi aktivlər üzrə xərclər bu standartın tətbiqi sahəsində qalır. 


Qeyri-maddi aktivlər

Konseptual Əsaslara uyğun olaraq, aktivlər keçmiş hadisələrin nəticəsi kimi müəssisə tərəfindən idarə olunan  və müəssisəyə gələcəkdə iqtisadi səmərənin əldə edilə biləcəyi ğözlənilən resursdur. Qeyri-maddi aktivlər bu qrupun yarımqruplarını təşkil edir və gələcəkdə standartda “fiziki formaya malik olmayan tanına bilən qeyri-monetar aktivlər” kimi müəyyənləşdirilirlər.  

Standartın 13-cü maddəsinə əsasən, bu standartda yalnız qeyri-maddi aktivlər açıqlanırlar və qeyri-maddi aktivlərə çəkilən xərclər yalnız müvafiq şərtlər yerinə yetirildikdə tanına bilərlər.  

Xərclər standartda qeyd olunan meyarlara tam şəkildə cavab vermədikdə aktiv kimi tanına bilməzlər və beləliklə, hətta bu xərclərin  aktivin yaradılması zamanı ortaya çıxdığı məlum olsa belə, onlar yarandıqları dövr üzrə xərclər kimi  tanınmalıdırlar.  

Standartın 14, 15 və 16-cı maddələri qeyri-maddi aktivin tanınmasından əvvəl  xərcləri təmsil etməli olan meyarları daxil edirlər. Bu meyarlar aşağıdakılardır: 

a) Aktiv ayrıca tanınmalıdır (14-cü maddə). 

Yəni, aktiv onu yaradan müəssisədən kənar mövcudluğunu saxlaya biləcək formaya malik olmalıdır. 

Bu ümumi qaydadan istisna kimi müqavilə və ya digər hüquqlar əsasında əldə edilmiş qeyri-maddi aktivləri göstərmək olar. Yalnız bu vəziyyətlərdə qeyri-maddi aktiv hətta onun müəssisədən və ya digər hüquq və öhdəliklərdən ayrıla bilmədikdə belə mövcud ola bilər. 

b) Aktiv müəssisənin nəzarətində olmalıdır (16-cı maddə)

Aktivin tanınması üçün müəssisənin bu aktivə daşınmaz əmlak, avadanlıq və ya nəqliyyat vasitələri kimi maddi aktivlərə nəzarət etdiyi dərəcədə nəzarət etməsi çox vacibdir. “Nəzarət” anlayışı müəssisənin aktivin istifadəsi nəticəsində daxil olan iqtisadi səmərələrdən xeyir əldə edə bilməsini nümayiş edə bilməsini və digərlərin bu iqtisadi səmərələrdən istifadəyə imkan verməmək qabiliyyətində olduğunu göstərir. Beləliklə, müəssisənin aktiv üzərində tam istifadə hüququna malik olmadıqda, qeyri-maddi aktivin mövcudluğundan danışmaq olmaz. Müəssisə tam nəzarət hüququna malik olmalıdır. Məhz müəssisənin tam nəzarətə malik olması tələbi bu qeyri-maddi aktivin tanınması nəticəsində yarana biləcəyi bəzi xərcləri istisna edə biləcək. 

Bu mənada nəzarətin digər nümunəsi kimi gələcəkdə faydalı işin nəticəsində iqtisadi səmərələrin daxil olmasını vəd edən peşəkar mütəxəssislər qrupuna malik olan müəssisəni göstərmək olar. Müəssisə işçilərin gələcəkdə də onun  üçün faydalı olacağını ehtimal edə bilər. Lakin, müəssisə işçilərin gələcək niyyətlərinə və beləliklə, gələcək iqtisadi səmərələrə tam nəzarət etmədiyi üçün bu heyət qeyri-maddi aktiv anlayışına uyğun gəlmir. 

c) Aktiv gələcək iqtisadi səmərələri yaratmaq imkanına malik olmalıdır 

Bu gələcək iqtisadi səmərələrin forması elə də vacib deyil. Əsas məsələ müəssisənin qeyri-maddi aktivlərə çəkdiyi xərclərin nəticəsində gələcəkdə bu səmərələrin əldə edəcəyi ehtimalının mövcudluğudur. Belə gələcək iqtisadi səmərələr məsələn, gələcəkdə satışların artması, xərclərin azalması və ya istehsalın səmərəliliyinin artması şəklində ola bilər.  

Tanınma və qiymətləndirmə

Standartın 18-ci maddəsinə əsasən, məsrəflərin qeyri-maddi aktiv kimi tanınması üçün onlar iki meyara uyğun gəlməlidirlər. Birincisi, müəyyən edilməsi, nəzarət edilə bilməsi və gələcək iqtisadi səmərələrin mədaxil ehtimalına görə son “aktiv” qeyri-maddi aktiv anlayışına cavab verməlidir. İkincisi, məsrəflərin qeyri-maddi aktiv kimi tanınması üçün onlar bu standartın 23-45-ci maddəlrində açıqlanan tanınma meyarlarına uyğun gəlməlidirlər.  

Əlavə olaraq, məsrəflər yalnız standartın 21-ci maddəsində qeyd edildiyi kimi, iqtisadi səmərələrin müəssisəyə daxil olacağı ehtimal olunduqda və aktivin dəyəri etibarlı şəkildə qiymətləndirilə bildikdə , onlar qeyri-maddi aktiv kimi tanına bilərlər. 

Gələcək iqtisadi səmərələrin qiymətləndirilməsi zamanı müəssisə bunu subyektiv şəkildə etməlidir. Əlavə olaraq, müəssisələr gələcək iqtisadi səmərələrinin əldə olunması ehtimalının qiymətləndirilməsi üçün də münasib fərziyyələrdən istifadə etməlidirlər. 
Beləliklə, standartın bir sıra maddələrinə uyğun olaraq, qeyri-maddi aktivi aşağıda qeyd olunan meyarlara cavab verdikdə  tanınır:                                                       

· Bu aktiv fiziki formaya malik olmayan qeyri-monetar aktiv olmalıdır 

· Ayrıca tanına bilməlidir 

· Müəssisə aktiv üzərində nəzarət imkanına  malik olmalıdır 

· Gələcəkdə iqtisadi səmərələr yaratmalıdır 

· Gələcək iqtisadi səmərələrin müəssisəyə daxil olacağı ehtimalı olmalıdır 

· Aktivin dəyəri etibarlı qiymətləndirilməlidir.   

Bu meyarlardan hər-hansı yerinə yetirilmədikdə, standartın 21-ci maddəsinə uyğun olaraq, xərclə qeyri-maddi aktiv kimi deyil, onların yarandığı hesabat dövrünün xərcləri kimi tanına bilərlər.  

Standartın 22-ci maddəsinin tələblərinə əsasən, qeyri-maddi aktivlərin tanınması onun  ilkin dəyəri əsasında aparılmalıdır. 

Standartın 18-ci maddəsinə uyğun olaraq, dəyər anlayışı qeyri-maddi aktivin bütün əlavələrinə və əvəzetmələrinə tətbiq edilməlidir. Lakin, bu tələb standartın 20-ci maddəsi ilə məhdudlaşdırılır. 20-ci maddəsinə əsasən aktivin istifadəyə hazır olmasından sonra çəkilən bütün növbəti xərclər onların yarandığı hesabat dövrünün xərcləri kimi tanınmalıdırlar. 

Standartda qeyri-maddi aktivin tanınması üçün istifadə edilən 5 üsul və hər bir üsul üçün ilkin balans dəyərinin təyin edilməsi üçün əsaslar müəyyənləşdirilir. Bu 5 üsul (və standartın müvafiq maddələri) aşağıdakılardır:  

Standartın 21-45-ci maddələrinə uyğun olaraq tanınma aşağıdakı qaydada tətbiq olunmalıdırlar: 
(a)
ayrıca əldə edilmiş qeyri-maddi aktivlər (23-27-ci maddələr)

(b)
fəaliyyətin birləşdirilməsi nəticəsində əldə edilmiş qeyri-maddi aktivlər (28-36-cı maddələr)

(c)
hökumət subsidiyası hesabına əldə edilmiş qeyri-maddi aktivlər (37-ci maddə)

(ç)
qeyri-maddi aktivlərin mübadiləsi nəticəsində  əldə edilmiş qeyri-maddi aktivlər  (38-40-cı maddələr)

(d)
daxili imkanlar hesabına yaradılmış qudvilin  müzakirəsi (43-cü maddə)

(h)
daxili imkanlar hesabına yaradılmış qeyri-maddi aktivlərin ilkin tanınması və qiymətləndirilməsi (44-45-ci maddələr)

Ayrica əldə edilmiş qeyri-maddi aktivlər
Qeyri-maddi aktiv fiziki aktivlərin əksəriyyəti kimi əldə oluna bilər – yəni onun birbaşa alışı vasitəsilə. Standartda müəssisə aktiv əldə edərkən bu əməliyyatın məqsədəuyğunluğunu təhlil etdiyi nəzərdə tutulur. Əslində, müəssisənin aktivlə bağlı gələcək iqtisadi səmərələrin daxil olacağının yenidən qiymətləndirilməsinə ehtiyac yoxdur. Eynilə, aktivin ilkin balans dəyərini də yenidən qiymətləndirməyə ehtiyac yoxdur, çünki bu yalnız aktivin alış dəyəri olacaq. Qeyri-maddi aktivin tanınması  üçün onun yalnız ayrıca müəyyən edilməsi  və ona nəzarətin olması meyarlarına cavab verməsi kifayətdir.  
Standartın 24-cü maddəsində qeyri-maddi aktivin dəyərinin nə olduğu açıqlanır.  


Ayrıca əldə edilmiş qeyri-maddi aktivin dəyəri iki elementdən ibarətdir: 

a) alış qiymətindən satış endirimləri çıxıldıqdan sonra idxal rüsumları və alışla bağlı bərpa edilməyən vergilər də daxil оlmaqla sərf оlunan məsrəflər; və 

(b)
aktivdən məqsədyönlü istifadə edilməsi üçün onun lazımi vəziyyətə gətirilməsinə çəkilən birbaşa məsrəflər.
Bu maddəyə uyğun olaraq belə məsrəflər məsələn, aşağıda qeyd olunanlar ola bilərlər: 

(a)
aktivin işlək vəziyyətə gətirilməsi ilə birbaşa bağlı olan işçilərin mükafatlandırılmasına çəkilən xərclər. Məsələn, qismən bitirilmiş şəkildə əldə olunmuş kompyuter oyununun tamamlanması üçün əməyin ödənilməsi üzrə əlavə məsrəflər.  

(b)
aktivin işlək vəziyyətə gətirilməsi ilə birbaşa bağlı olan mütəxəssislərin mükafatlandırılmasına çəkilən xərclər. Məsələn, alınan qeyri-maddi aktivin müəllif hüquqlarının qorunması zamanı çəkilən məhkəmə məsrəfləri; və

c) aktivin müvafiq işinin yoxlanılmasına çəkilən məsrəflər. 

Bu maddədə söhbət zəruri olan birbaşa məsrəflərdən gedir. Bütün dolayı məsrəflər ilkin tanınmaya daxil edilməməlidirlər. Qeyri-maddi aktivin dəyərinin bir hissəsi olmayan məsrəflərin nümunələri aşağıda qeyd olunmuşdur: 

(a)
yeni məhsulun və ya xidmətin yeridilməsinə çəkilən məsrəflər (məsələn, reklam və bu məhsulun və ya xidmətin yayılmasına çəkilən məsrəflər);

(b)
yeni ərazidə və ya yeni müştərilərlə fəaliyyətin davam etdirilməsi üçün çəkilən məsrəflər (işçi heyətinin öyrədilməsi daxil olmaqla); və 

(c)
inzibati və sair əlavə məsrəflər.   

Müəssisə tam hazır olmayan və bitirilməsi üçün məsrəf tələb edən aktiv aldıqda, belə əlavə məsrəflərin aktivin balans dəyərində tanınmasının dayandırılması anı müəyyənləşdirilməlidir. Standartın 25-ci və 26-cı maddələrində bu məsələyə aydınlıq gətirilir. Bu maddələrə uyğun olaraq, aktiv üzrə məsrəflərin taninması bu aktivin rəhbərlik tərəfindən nəzərdə tutulmuş tərzdə fəaliyyət göstərməsi üçün yararlı olduğu andan dayandırılmalıdır. 

Bu andan sonra yaranan bütün məsrəflər onların çəkildiyi hesabat dövrünün xərcləri kimi tanınmalıdırlar və aktivin balans dəyərinə əlavə edilməməlidirlər. 

Beləliklə, qeyri-maddi aktivin yerdəyişməsi və ya istismarı zamanı çəkilən məsrəflər aktivin balans dəyərinə əlavə edilməməlidirlər.  Məsələn, aşağıda qeyd olunmuş məsrəflər qeyri-maddi aktivin balans dəyərinə əlavə edilmirlər:   

 (a)  aktivin rəhbərlik tərəfindən nəzərdə tutulmuş istismar vəziyyətinə gətirilməsi, lakin istismara hələ başlanmadığı vaxta qədər çəkilən məsrəflər. Məsələn, aktivin saxlanmasına çəkilən məsrəflər;    

       (b) 
ilkin istismar zərərləri. Məsələn, bu aktiv vasitəsilə hazırlanan məhsula tələbatın artdığı zaman yaranan zərərlər.  

Standartın 27-ci maddəsinə əsasən, qeyri-maddi aktiv ilkin dəyəri ilə tanınmalıdır. Aktivin satıcısı tərəfindən təqdim edilmiş kredit üzrə əlavə edilmiş hər-hansı faizlər kredit dövründə cari xərclər kimi tanınmalıdırlar və aktivin balans dəyərinə daxil edilməməlidirlər. 

Müəssisələrin birləşdirilməsi nəticəsində əldə edilmiş qeyri-maddi aktivlər
Müəssisələrin birləşdiməsi və ya onlardan birinin digərini aldığı zaman qudvil əldə olunan aktivlərin alış qiyməti  ədalətli dəyərindən artıq olduqda yaranır. Qudvilin bu  standarta aid olmaması xüsusi olaraq qeyd edılmışdır (bax. 8 №-li Mühasibat Uçotunun Beynəlxalq Standartına). Lakin, müəssisələrin birləşdirilməsi nəticəsində  alıcı həmçinin qeyri-maddi aktivləri də əldə edə bilər. Belə olan təqdirdə, standartın şərtlərinə uyğun olaraq, alınan qeyri-maddi aktiv alan müəssisə tərəfindən alış tarixinə olan ədalətli dəyəri ilə qiymətləndırilməlidir.   

Qeyri-maddi aktivlərin ədalətli dəyəri onlarla bağlı iqtisadi səmərələrin gələcəkdə müəssisəyə daxil olacağı ehtimalını əks etdirdiyi üçün, müəssisələrin birləşdirilməsi zamanı əldə olunmuş qeyri-maddi aktivlərin standartın 20-ci maddəsinin (a) bəndinin tanınma meyarlarına uyğun gəldiyini söyləmək olar. Bundan əlavə, ədalətli dəyər etibarlı əsasla qiymətləndirilə bilərsə, bu faktor da standartın 20-ci maddəsinin (b) bəndinin tanınma meyarına uyğun gəlir və alan müəssisə aktivi qeyri-maddi aktiv kimi tanıya bilər.  Qeyd olunanlar həmçinin, alan müəssisə tərəfindən alış tarixində aparılmış bütün tədqiqat və layihə işlərinə də aiddir. Yeganə şərt – bu tədqiqat və layihə işlərinin qeyri-maddi aktivin tanınma meyarına uyğun gəlməsidir. Məsələn:  

(a)
aktiv anlayışına uyğun olmasi; və  

(b)
müəyyən edilməsi, yəni ayrıla bilməsi və ya müqavilə hüququ və  digər hüquqlar nəticəsində yaranması. 

Standartın 43-45-ci maddələrində tədqiqat və layihə işlərinə çəkilən məsrəflərə dair xüsusi qaydaları açıqlanır. Standartın 37-ci maddəsində müəssisələrin birləşdirilməsi nəticəsində qeyri-maddi aktiv kimi tanınan işlənib hazirlanmaqda  olan tədqiqat və təcrübə-konstruktor işlərinə aid əlavə məsrəflərə dair xüsusi qaydalar açıqlanır. Yalnız təcrübə-konstruktor işləri zamanı yaranmış məsrəflər qeyri-maddi aktivlər kimi tanına bilir, və sonrakı məsrəflər  xərc kimi tanınır. Beləliklə, məsrəflər yalnız tədqiqatlara aid olduqda, standartın 37 maddəsinin (a) bəndinə əsasən, yarandıqları dövrlər üzrə xərclər kimi tanınmalıdırlar. Tədqiqatlar ,kommersiya məhsullarının istehsalına gətirib çıxara biləcək və ya bilməyəcək “yeni elmi və ya texniki nailiyyətlərin və ideyaların əldə olunması üçün planlı və məqsədili elmi-texniki araşdırmaların həyata keçirilməsi” kimi müəyyənləşdirilirlər. Tədqiqatın son nəticəsi alqı-satqı predmeti ola biləcək son məhsulun yox, yeni biliklərin əldə edilməsidir.

Məsrəflər həmçinin, “yeni və ya daha təkmil materialların, qurğu və cihazların, məhsulların, proseslərin, sistemlərin və ya xidmətlərin, onların kommersiya yolu ilə istehsalı və ya istifadəsidən əvvəl, planlaşdırılması və ya layihələşdirilməsı nəzərdə tutulan tədqiqat nəticələrinin və ya digər biliklərin tətbiqi” kimi müəyyənləşdirilən təcrübə-konstruktor işləri üzrə ola bilərlər. Təcrübə-konstruktor işlərini tədqiqatlarla müqayisə etmək olar. Təcrübə-konstruktor işlərinin əsas məqsədi – müvafiq növ kommersiya cəhətdən kommersiya məhsullarının istehsalın təşkil   etməkdır. Standartın 37(c) bəndinə əsasən, müəssisələrin birləşdirilməsi nəticəsində əldə olunan qeyri-maddi aktivlərin işlənib hazırlanmaqda olan təcrübə-konstruktor işlərinə aid bütün məsrəflər qeyri-maddi aktiv anlayışına uyğun gələn aktivin balans dəyərinə əlavə edilməlidirlər. Məsrəflər qeyri-maddi aktivin taninmasi meyarına uyğun gəlmədikdə, standartın 37-ci maddəsinin (b) bəndinə əsasən, əmələ gəldikləri dövr üzrə xərc kimi tanınmalıdırlar.   

Standartda bütün əldə olunan qeyri-maddi aktivlərin artıq təyin olunmuş ədalətli dəyərlərinin olması normal hesab olunur. 

Standartın 32-ci maddəsində müəssisələrin birləşməsi nəticəsində əldə olunan qeyri-maddi aktivlərin ədalətli dəyərinin etibarlı surətdə qiymətləndirilə bilmədiyi hallar qeyd olunur. Bu hallar qeyri-maddi aktivin müqavilədən irəli gələn və ya qanuni hüquqlardan asılı olduğu və ayrıca müəyyən edilə bilmədiyi hallardır. (Standarta, əlavə olaraq aktivin ayrıca müəyyən edilə bildiyi, lakin belə aktiv üçün  fəal bazarın mövcud olmadığı hal daxil edilmişdir. Belə şəraitlərdə aktivin ədalətli dəyərinin müəyyən edilməsinin mümkün olmadığını söyləmək olmaz).   

Bu o deməkdir ki, ən əsası müəssisələrin birləşməsi nəticəsində əldə olunan qeyri-maddi aktivin ədalətli dəyərinin etibarlı əsasla qiymətləndirilə bilməsidir. Lakin, standartda ədalətli dəyərin qiymətləndirilməsini qeyri-mümkün edən üç hal və onların aradan qaldırılması qaydaları müəyyənləşdirilmişdir:   

· Bir neçə ədalətli dəyərin mövcud olması ehtimal olunduqda (29-cu maddə) 

· Qeyri-maddi aktiv ayrılıqda mövcud ola bilmədikdə (30-cu maddə) 

· Hər fərdi aktiv qiymətləndirilə bilmədikdə, lakin bir qrup aktivlərin qiymətləndirilməsi mümkün olduqda (31-ci maddə) 

Bir neçə ədalətli dəyərin mövcud olması ehtimal olunduqda, bu dəyərlərdən heç birinin əslində olmamağını söyləmək düzgün deyil. Müəssisələr bütün dəyərləri nəzərdən keçirərək daha dəqiq olanı qəbul etməlidirlər. Əlbəttə, bunun üçün fərziyyələr tələb olunur.   


Müəssisələrin birləşməsi nəticəsində əldə olunmuş qeyri-maddi aktiv yalnız onunla bağlı olan maddi və qeyri-maddi aktivlərlə birlikdə nəzərə alındıqda müəssisədən ayrıla bilər. Məsələn, qəzet və jurnalların çap etmə hüquqları onlarla bağlı müştərilər haqqında məlumat bazasından və ya təbii bulaq suyunun ticarət markası müvafiq bulaqdan ayrıliqda satıla bilməz. Belə hallarda alıcı aktivlər qrupun daxilində mövcud olan aktivlərin fərdi ədalətli dəyərlərini ayrılıqda müəyyənləşdirmək mümkün olmadıqda aktivlər qrupunu vahid aktiv kimi tanıyır. Beləliklə, qrupa daxil olan ayrı-ayrı aktivlər yox, aktivlər qrupu ədalətli dəyərə malikdir. 

Eynilə, “marka” və “ticarət markası” anlayışları çox vaxt “ticarət nişanı” və digər nişanlara mənaca yaxın olan sözlər kimi istifadə olunurlar. Lakin, “marka” və “ticarət markası” anlayışları ticarət markası və onlara aid olan ticarət adları, düsturlar, üsullar və ya xüsusi texnoloji biliklər kimi analoji aktivlər qrupunun adlandırılması üçün istifadə olunan ümumi marketinq anlayışlarıdır. Belə hallarda alıcı analoji qeyri-maddi aktivlər qrupunu əlavə aktivin ədalətli dəyəri etibarlı surətdə qiymətləndirilə bilmədikdə vahid aktiv kimi tanımalıdır. Aktivlərin özünəməxsus ədalətli dəyərləri etibarlı əsasla qiymətləndirilə bildikdə, bu aktivlər eyni istismar müddətlərinə malik olduqda alıcı onları vahid aktiv kimi tanıya bilər.   

Qeyri-maddi aktivin ədalətli dəyərinin qiymətləndirilməsi zamanı standartın 33-cü maddəsinə uyğun olaraq, belə aktivlərin bazarı mövcud olduqda, bu bazarda onların cari qiymətlərindən istifadə edilməlidir.  


Cari qiymət mövcud olmadıqda (belə aktivlərin alqı-satqısı nisbətən nadir hallarda baş verdiyi üçün), qeyri-maddi aktivin ədalətli dəyərinin qiymətləndirilməsi üçün ən sonuncu bazar qiyməti istifadə edilməlidir. Lakin, köhnə bazar qiymətlərinin istifadə edilməsi zamanı diqqətli olmaq lazımdır. Köhnə qiymətin təyin edildiyi tarixlə qeyri-maddi aktivin qiymətləndirildiyi tarixlər arasındakı dövrdə köhnə qiyməti nüfuzdan salan hallar baş verməməlidir. Belə hallara inflyasiya, ümumi iqtisadi enmə, qeyri-maddi aktivləri yarada biləcək mal və xidmətlərə bazar tələbatının azalması və sair xarici faktorları aid etmək olar.  


Bəzən aktivin nadir , yeni olduğu və ya sadəcə olaraq ona tələbatın olmadığı üçün qeyri-maddi aktivin bazarı ümumiyyətlə mövcud olmaya bilər. Standartın 34-cü maddəsinə əsasən, aktivin fəal bazarının mövcud olmamağı onun ədalətli dəyərinin qiymətləndirilməməsi üçün səbəb deyil. Aktivin bazarı mövcud olmadıqda, müəssisə belə bazar mövcud olsaydı nə qədər ödəyə biləcəyini müəyyənləşdirməlidir. Əlbəttə, bu daha çox mütəxəssislərin rəyinə əsaslanan proqnoz olacaq və müəssisə qərara gəldiyi qiyməti əsaslandırmalıdır.   

Adətən, analoji aktivlərin bazar qiymətləri əsasında bazar qiyməti mövcud olmayan aktivin dəyərini müəyyənləşdirmək olar. 

Lakin, oxşar malların bazar qiyməti qeyri-maddi aktivin ədalətli dəyərinin etibarlı əsasla qiymətləndirilməsi üçün istifadə edilə bilməz. Belə qiymətlərin düzgün ilkin dəyərlər kimi nəzərə alınması üçün digər dəlillər də tələb olunur.  

Bəzi müəssisələr aldıqları qeyri-maddi aktivlərin ilkin dəyərinin qiymətləndirilməsi üçün öz şəxsi metodikalarını hazırlaya bilərlər. Bu hal müəssisə nadir qeyri-maddi aktivləri mütəmadi olaraq aldıqda baş verir. Belə üsullar sisteminə aşağıda qeyd olunanları daxil edə bilərlər:    

(a)
aktivin mənfəətliliyinə (gəlir, fəal bazarın bir hissəsi, əməliyyat gəliri) və ya müstəqil, yaxşı məlumatlandırılmış və əməliyyatın həyata keçirilməsində maraqlı olan digər tərəfə qeyri-maddi aktivin istifadəsi üçün verilmiş lisenziya nəticəsində lisenziya üzrə ödənişlərin daxil olmasına gətirib çıxaran cari bazar əməliyyatlarını əks etdirən tam bölünən ədədlərin istifadə edilməsi; və ya
(b)
aktiv üzrə daxil olan nağd pul vəsaitlərinin təyin edilmiş gələcək axınının  diskontlaşdırılması

Belə alternativ  istifadə edilməsinə standartın 35-ci bəndinə uyğun olaraq, qeyri-maddi aktivin ilkin dəyərinin  qiymətləndirilməsi zamanı icazə verilir. Lakin, belə üsullar istifadə edilməsindən öncə müəssisə aşağıda qeyd olunmuş tələblərə riayət etməlidir: 

a) Hal-hazırda alternativ üsullar istifadə edilməsinin yeganə səbəbi ilkin dəyərin təyin edilməsi olmalıdır;
b) Üsul bu standartla müəyyənləşdirilmiş üsulardan vasitəsilə əldə oluna biləcək dəyərə ekvivalent olan dəyərə gətirib çıxarmalıdır 

c) İstifadə edilən üsul ümumiyyətlə müəssisənin aid olduğu sənaye sahələri üçün qəbul edilmiş təcrübəyə əsaslanmalıdır 

Bu şərtlərdən hər-hansına əməl olunmadıqda, təklif olunan üsul istifadə oluna bilməz və müəssisə standartın tələb etdiyi üsulları qəbul etməlidir.   

Hökumət subsidiyaları hesabına əldə olunan qeyri-maddi aktivlər
Müəssisə qeyri-maddi aktivi tam və ya qismən hökumət subsidiyası hesabına əldə edə bilər. 

Konseptual Əsaslara və standartın 37-ci maddəsinə uyğun olaraq, aktiv bütövlüklə və ya qismən hökumət subsidiyası hesabına əldə olunduqda, onun ədalətli dəyəri subsidiya olduğu üçün, aktiv ədalətli nominal (aktivin istifadəsi ilə bağlı hazır vəziyyətə gətirilmısi üçün bilavasitə çəkilən məsrəflər daxil olmaqla) dəyərlə açıqlanmalı və tanınmalıdır.   

 SHAPE  \* MERGEFORMAT 



Hökumət subsidiyaları üzrə uçot qaydasının təfsilatları 17 N-li Mühasibat Uçotunun Beynəlxalq Standartları üzrə Şərhlərdə verilmişdir.
Aktivlərin mübadiləsi və ya barter hesabına əldə edilmiş aktivlər
Müəssisə qeyri-maddi aktivləri həmçinin mübadilə və ya barter hesabına əldə edə bilər. Yuxarıda qeyd olunmuş qiymətləndirmə prinsipinə uyğun olaraq, (hökumət subsidiyaları hesabına əldə edilmiş aktivlərə dair) faktiki pul vəsaitləri və ya onların ekvivalentləri və ya müəssisənin məsrəfləri qeyri-maddi aktivin ilkin dəyərini müəyyənləşdirmirlər. Standartın 38-ci maddəsinə uyğun olaraq, qeyri-maddi aktiv ədalətli dəyərə bərabər olan ilkin dəyərələ qiymətləndiriləcək.  

Mübadilə nəticəsində təhvil verilmiş aktivin ədalətli dəyəri adətən əldə olunmuş aktivin ədalətli dəyərinə bərabər olaraq götürülür və bəzən təhvil verilmiş aktivin ədalətli dəyəri ilə pul vəsaitlərinin birləşdirilməsi əldə olunan aktivin ədalətli dəyərinə bərabər olmaya bilər. Hətta bu halda əldə olunan aktiv ilkin olaraq ədalətli dəyər ilə tanınmalıdır.

Yalnız aşağıda qeyd olunan hallar bu qaydadan istisna edilir: 

(a) mübadilə edilən aktivlərin ədalətli dəyərinin etibarlı əsasda müəyyənləşdirilməsi mümkün olmadıqda; və ya   

(b) mübadilə əməliyyatı kommersiya məzmunlu olmadıqda.   

Yuxarıda qeyd olunmuş (b) bəndində “kommersiya məzmunu” mübadilənin həyata keçirilməsinin kommersiya əsasının olması və müəssisənin iqtisadi səmərənin əldə etməsi faktının tanınmasını nəzərdə tutur. Müəssisə iqtisadi səmərə əldə etmədikdə, aktivlərin mübadiləsinin baş verdiyini söyləmək olmaz. Aktivlərin mübadiləsinin kommersiya məzmunlu olmasını aşağıda qeyd olunduğu kimi müəyyənləşdirmək olar:  

(a) mübadilə edilmiş aktiv onun daxil olması nəticəsində əldə olunması ehtimal olunan nağd pul vəsaitlərinin axını modelləri ilə birlikdə saxlandıqda nağd pul vəsaitlərinin müvafiq axınları modellərinin müqayisə edilməsi vasitəsilə. Bu iki model arasında olan fərq əhəmiyyətli olduqda, kommersiya məzmununun mövcudluğunu söyləmək olar; və ya   

(b) iki aktivin xüsusi dəyərləri əhəmiyyətli olduqda, qiymətləndirmə vasitəsilə (7 №-li  Mühasibat uçotunun Beynəlxalq Standartlarında qeyd edildiyi kimi). Bu halda kommersiya məzmununun mövcudluğunu söyləmək olar. 

Çox hallarda mübadilənin kommersiya məzmunlu olması aydın olur. Bu ona görə baş verir ki, müəssisələr kommersiya maraqlarını əsaslanaraq mübadilə əməliyyatını həyata keçirirlər. Adətən, müəssisələr hər bir mübadilə əməliyyatı zamanı ətraflı maliyyə təhlili aparırlar. Ətraflı təhlillərin tələb olunması onların aparılmadığı təqdirdə əldə olunacaq nəticənin əvvəlcədən aydin olmamasından irəli gəlir.                                                                                         
Daxili imkanlar hesabına yaradılmış qudvil

Standartın 41-ci maddəsinə uyğun olaraq, daxili imkanlar hesabına yaradılmış qudvil qeyri-maddi aktiv hesab oluna bilməz. 

Bəzi hallarda müəssisə iqtisadi səmərə əldə etmək və ya fəaliyyətini hazırkı dərəcədə davam etdirmək əvəzinə zərərə məruz qalır. Lakin, belə məsrəflər bu standartda qeyd olunmuş tanınma meyarlarına cavab verən qeyri-maddi aktivin yaranması ilə nəticələnmir. Məsələn, ictimaiyyət ilə əlaqələr və ya reklam üzrə çəkilmiş məsrəfləri nümunə gətirmək olar. Çox vaxt belə məsrəflər müəssisənin dəyərini artıran daxili qudvilin yaranmasına çəkilən xərclər kimi nəzərə alırlar. Lakin daxili imkanlar hesabına yaranmış qudvil müəyyənləşdirilə bilməyən ehtiyat olduğu üçün qeyri-maddi aktiv hesab oluna bilməz. İctimaiyyət ilə əlaqələrə və reklama çəkilən məsrəflərdən əldə olunacaq birbaşa səmərəni müəyyənləşdirmək mümkün deyil.   

Bir qaydada, müəssisənin bazar qiyməti ilə onun müəyyənləşdirilən xalis aktivlərinin (müəssisənin qudvili) balans dəyəri arasındakı fərq hər zaman müəssisənin dəyərinə təsir göstərən bir sıra amillərin, nəticəsi olacaq. Lakin, belə amillər, müəssisə tərəfindən nəzarət edilən amillər kimi müəyyənləşdirmək mümkün olmadığı üçün, belə fərqləri qeyri-maddi aktivlərin dəyəri kimi qəbul etmək olmaz.  
Daxili imkanlar hesabına yaradılmış qeyri-maddi aktivlər

Bəzən daxili imkanlar hesabına yaradılmış aktivin tanınma meyarlarına cavab verdiyini aşağıda qeyd olunmuş səbəblərə görə müəyyənləşdirmək çətin olur:   

(a)
identifikasiya edilə bilən aktivin mövcudluğunun və bu aktivin nə zaman iqtisadi səmərələr gətirəcəyinin  müəyyənləşdirilməsi; və  

(b)
aktivin dəyərinin etibarlı əsasla müəyyənləşdirilməsi. Bəzi hallarda daxili imkanlar hesabına yaradılan qeyri-maddi aktivin ilkin dəyəri müəssisənin daxili imkanları hesabına yaradılmış qudvilinin saxlanması və ya artırılmasının dəyərindən və ya gündəlik əməliyyatların həyata keçirilməsindən ayırmaq mümkün olmur.  

Buna görə də, daxili imkanlar hesabına yaradılmış qeyri-maddi aktivlərin, cari məsrəflərin və daxili imkanlar hesabına yaradılmış qudvilin ayrılması zamanı rast gələn çətinliklərə görə müəssisə daxili imkanları hesabına yaradılmış aktivi tanımazdan əvvəl ümumi tanınma meyarlarına uyğun gəlib-gəlməməsini yoxlamaq və qeyri-maddi aktivin ilkin qiymətləndirilməsi üçün əlavə testlərdən istifadə etməlidir. Bu əlavə testlər standartın 43-48-ci maddələrində qeyd edilmişdir. 

Qiymətləndirmənin birinci mərhələsi məsrəflərin qeyri-maddi aktiv kimi tanınmasının müəyyənləşdirilməsindən ibarətdir. Bu mərhələ qeyri-maddi aktivin yaradılmasına gətirib çıxaran inkişaf prosesində iki mərhələnin (“tədqiqatlar fazası” və “təcrubə-konstruktor işləri fazası”) fərqləndirilməsini nəzərdə tutur. 

Layihənin tədqiqatlar fazası və təcrubə-konstruktor işləri fazası arasında olan fərqin müəyyənləşdirilməsi üçün subyektiv qiymətləndirmənin aparılması tələb olunur, bəzi hallarda isə layihənin belə iki fazaya ayrılması çox çətin olur. Bu hal daha çox iki fazanın sərhədində baş verir.   

Layihənin tədqiqatlar fazası deyildikdə, yekun məhsulun necə olacağı və ümumiyyətlə son məhsulun və ya layihənin olacağı bəlli olmadığı halda aparılan işlər nəzərdə tutulur. Bu fazada əldə olunan yeganə nəticə - “yeni elmi və ya texniki biliyin əldə edilməsi perspektividir”.   
Bu faza təcrubə-konstruktor işləri fazası ilə ziddiyyət yarada bilər. Bu fazada işlər əvvəldən əldə olunmuş biliklər və praktiki təcrübə əsasında və kommersiya cəhətindən əhəmiyyətli məhsul və ya layihənin yaradılması ehtimal olunanda aparılır. Əlavə olaraq, standartda qeyd olunduğu kimi təcrubə-konstruktor işləri dövrü mövcud olmalıdır. Layihənin təcrubə-konstruktor işləri fazası deyildikdə, onun kommersiya yolu ilə istehsalı  və ya istifadəsindən öncə tədqiqatların və ya digər biliklərin yeni və ya daha da təkmil materialların, qurğu və cihazların, malların, texnoloji proseslərin, sistemlərin və xidmətlərin planlaşdırılması və ya layihələşdirilməsı nəzərdə tutulur.  

Məsrəflərin  hansı fazada çəkildiyi aydın olmadıqda, bu məsrəflərin tədqiqat fazasında çəkildiyi hesab edilir. Belə ehtiyatlılıq tədbirləri, həmçinin layihənin mahiyyətinin (tədqiqat layihəsi və ya istehsal üçün nəzərdə tutulmuş layihə olduğu) məlum olmadığı halda həyata keçirilir.  


Bütövlüklə tədqiqatlara aid və ya layihənin bu dövründə çəkilən məsrəflər onların yarandığı dövrdə xərc kimi uçota alınmalıdırlar və kapitallaşdırıla bilməzlər (47-ci maddə)  

Tədqiqatlar fəaliyyətinin nümunələri kimi aşağıdakıları göstərmək olar: 

(a)
yeni biliklərin əldə olunmasına yönəlmiş fəaliyyət; 

(b)
axtarış, qiymətləndirmə, yekun seçim, tədqiqatların nəticələrinin tətbiqi və ya digər biliklər;   

(c)
materiallara, qurğu və cihazlara, mallara, proseslərə, sistemlərə və xidmətlərə alternativlərin axtarılması;    

(ç)
həlli yolların tapılması, təcrubə, yeni və ya təkmilləşdirilmiş materiallar, qurğu və cihazlar, proseslər, sistemlər və xidmətlər üçün mümkün alternativlərin yekun seçimi və qiymətləndirilməsi. 
Standartın 44-cü maddəsində məsrəflərin təcrubə-konstruktor işləri fazasına aid edilməsi üçün cavab verən altı şərt açıqlanmışdır. Bu şərtlər aşağıdakılardır: 

(1)
müəssisənin layihənin başa çatdıralması üçün və son nəticədə aktivin satışı və ya müəssisə daxilində istifadə edilməsi üçün qeyri-maddi aktivin tamamlanmasının  texniki cəhətdən mümkünlüyü; 

(2) layihənin bitirilməsi üçün müəssisələrin kommersiya öhdəliklərinin olması;
(3)
müəssisənin qeyri-maddi aktivi faktiki olaraq satmaq və ya istifadə etmək bacarığının olması. Müəssisənin infrastrukturu qeyri-maddi aktivi hal-hazırda və ya gələcəkdə satmaq üçün yol vermədikdə, qeyri-maddi aktivin satış üçün hazırlandığını barədə söyləmək olmaz; 

(4) artıq hazır olan qeyri-maddi aktivin gələcək iqtisadi səmərə gətirəcəyi perspektivinin olması. Qeyri-maddi aktiv satış məqsədilə hazırlanmışdırsa, bu şərti qeyri-maddi aktiv üçün  fəal bazarın mövcud olmasını və ya aktivin daxili məqsədlər üçün istifadəsi nəzərdə tutulmuşdursa, müəssisənin bu aktivin istifadəsi nəticəsində iqtisadi səmərələrinin necə əldə edəcəyini göstərmək üçün istifadə etmək olar; 

(5) layihənin bitirilməsi üçün müəssisənin bütün tələb olunan ehtiyatların olması. Müəssisə belə ehtiyatlara malik olmadıqda, layihə bitirilə bilməz və qeyri-maddi aktiv əldə olunmayacaq. Müəssisənin layihəni tamamlamaq üçün  malik olduğu ehtiyatlar müvafiq kommersiya-planında açıqlana bilər. Bəzi hallarda müəssisə layihənin maliyyələşdirilməsi üçün malik olduğu xarici mənbələri də göstərə bilər.  

(6) tədqiqatlar fazasında çəkilmiş məsrəflərin etibarlı  hesablanması və onların təcrubə-konstruktor içləri fazasında çəkilmiş məsrəflərdən fərqləndirilməsi üçün müəssisənin məsrəflərinin müvafiq hesablanma sisteminin olması. Bu sistem daxili imkanlar hesabına yaradılmış qeyri-maddi aktivin layihələndirilməsinə sərf edilən məsrəfləri (əmək haqqı, müəllif hüquqlarının qorunması, lisenziya, kompüter təminatının hazırlanması üzrə məcrəflər) etibarlı əsasda hesablaya bilər.   

Təcrubə-konstruktor içləri üzrə fəaliyyətlərə aşağıda qeyd olunan nümunələri aid etmək olar: 

(a)
istehsal üçün əvvəlki nümunə və modellərin hazırlanması, qurulması və sınaqdan çıxarılması;  

(b)
yeni texnologiyanın istifadəsi ilə yeni alətlərin, şablonların, formaların və ştampların hazırlanması; 

(c)
istehsal üçün iqtisadi cəhətdən uyğun gəlməyən sınaq qurğu və cihazların hazırlanması, qurulması və istismarı;  

 (ç)
seçilmiş alternativ materialların, qurğu və cihazların, malların, proseslərin və xidmətlərin hazırlanması, qurulması və istismarı.  

Standartın 45-ci maddəsində qeyri-maddi aktivin yaradılmasına sərf edilmiş bir sıra məsrəflərin qeyri-maddi aktiv kimi tanınmasına birmənalı şəkildə yol verilmir. Belə məsrəflərə məsələn, daxili imkanlar hesabına yaradılmış ticarət markalarına, qəzetlərin adlarına, nəşr hüquqlarına, abunəçilərin siyahılarına çəkilmiş məsrəflər  aiddir. Beləliklə, belə məsrəflər hər zaman onların yarandığı dövr üzrə xərclər kimi tanınmalıdırlar.  

Standartın 46-cı maddəsinə əsasən, qeyri-maddi aktivin ilkin dəyəri təcrubə-konstruktor işlırinin başlandığı andan tam bitirildiyi (yəni satış və ya istifadə üçün hazır olduğu) ana qədər yaranmış məsrəflərin cəmindən ibarətdir. Beləliklə, müəssisə tədqiqatların sona yetirilmiş təcrubə-konstruktor işləri fazasının nə zaman başladığını dəqiq müəyyənləşdirə bilməlidir. Keçid dövrü və ya qeyri-müəyyənliklər mövcud olduqda, ehtiyatlılıq prinsipinə uyğun olaraq, bütün belə qeyri-müəyyən məsrəflər qeyri-maddi aktiv kimi yox, yarandığı dövr üzrə xərclər kimi tanınmalıdır. 

Standartın 51-ci maddəsinə əsasən, qeyri-maddi aktivin balans dəyərinə təcrubə-konstruktor işləri fazasının başlandığı ehtimal edilən tarixədək çəkilmiş heç bir məsrəfləri daxil etmək olmaz. Bununla aktivin hazırlanması layihəsinin təcrubə-konstruktor işləri fazasına aid olmayan məsrəflərin (tədqiqatlara çəkilən xərclər kimi) qeyri-maddi aktivin balans dəyərinə daxil ediləcəyi istisna edilir.  

Standartın 48-ci maddəsinə uyğun olaraq, yalnız təcrubə-konstruktor işləri fazasına  aid olan birbaşa məsrəflər qeyri-maddi aktivin balans dəyərində tanına bilərlər. 
Təcrubə-konstruktor işlərinə aid olan birbaşa məsrəflər nümunə kimi aşağıdakıları  göstərmək olar:

(a)
qeyri-maddi aktivin istehsalı zamanı istifadə edilmiş materiallar və xidmətlərə çəkilən məsrəflər;   

(b)
qeyri-maddi aktivin istehsalı üzrə işləyən işçi heyətinin saxlanması üçün çəkilən məsrəflər;  

(c)
hüquqların qeydiyyata alınması üçün ödənilən bütün vəsaitlər; 

(ç)
qeyri-maddi aktivin yaradılması üçün istifadə edilmiş patent və lisenziyaların amortizasiyası. 
Aşağıda qeyd olunmuş elementlər daxili imkanlar hesabına yaradılmış qeyri-maddi aktivin ilkin dəyərinin komponentləri hesab olunmurlar: 

(a)
qeyri-maddi aktivin istifadəyə hazırlanması üçün çəkilmiş məsrəflər istisna olmaqla, ticarət, inzibati və sair ümumi əlavə məsrəflər; 

(b)
qeyri-maddi aktivin planlaşdırılmış göstəricilərinə nail olmaqdan əvvəl çəkilmiş dəqiq müəyyənləşdirilə bilən qeyri-effektivliklər və ilkin təcrübə  zərərləri; 

(c)
işçi heyətinin aktivin istifadəsinə hazırlanması üzrə çəkilmiş məsrəflər. 

Qeyri-maddi aktiv kimi tanınmayan bütün məsrəflər standartın 50-ci maddəsinə uyğun olaraq, yarandığı dövrdə çəkilmiş xərclər kimi tanınmalıdırlar. 
Qeyri-maddi aktiv kimi tanınmayan məsrəflərin (tədqiqatlara çəkilmiş məsrəflər) nümunələri artıq təqdim edilmişdir. Yarandığı dövrdə çəkilən xərclərin nümunələri isə aşağıda təqdim edilmişdir:   

(a)
əsas vəsaitlərin dəyərinə daxil edilmədikdə, işə salma üzrə xərclər. Bu xərclərə müəssisənin təsis edilməsi zamanı hüquqşunaslara və inzibati-texniki personala, yeni qurğu və ya müəssisənin yaradılmasına, yeni əməliyyatların başlanmasına və yeni məhsulun və ya proseslərin tətbiqinə çəkilmiş xərcləri aid etmək olar;   

(b)
personalın hazırlanmasına çəkilən xərclər; 

(c)
reklam xərcləri; 

(ç)
müəssisənin bütövlüklə və ya onun bir hissəsinin yenidən təşkili zamanı çəkilmiş xərclər. 

İlkin tanınmadan sonra qiymətləndirmə

Qeyri-maddi aktivin ilkin qiymətləndirilməsi hər zaman onun ilkin dəyəri əsasında aparılır. Standartın 57-ci maddəsində qiymətləndirilmənin aşağıdakı modellərdən birinin əsasinda aparılması tələb olunur: 

(a) ilkin dəyər modeli 
(b) yenidənqiymətləndirmə modeli 
Müəssisə bu modellərdən hansını uçot siyasəti kimi istifadə edəcəyini müəyyənləşdirməlidir. 

Müəssisələr belə analoji qeyri-maddi aktivlər qrupunun yaradılması haqqında qərar qəbul edə bilərlər.  

Ayrıca siniflərin nümunələri kimi aşağıdakıları daxil edə bilərlər:  

(a)
ticarət markaları; 

(b)
mütəmadi nəşrlərin adları; 

(c)
kompüter proqram təminatı;
(ç)
lisenziya və franşizalar;
(d)
müəllif hüquqları, patent və digər hüquqlar, xidmət və istismar hüquqları;
(e)
reseptlər, düsturlar, modellər, çertyoj və prototiplər;
(ə)
hazırlanan qeyri-maddi aktivlər.
Maliyyə informasiyasının istifadəçilərinə daha məqsədə uyğun məlumatların təqdim edilməsi gözlənildikdə, yuxarıda adı çəkilmiş siniflər daha xırda siniflərə bölünməlidirlər (və ya xırdalar daha irilərinə birləşdirilməlidirlər).

Müəssisə daxilində aktivlər sinifinin mövcud olmadığı halda, həmin tanınma üsulu (əsas və ya alternativ) bu sinif daxilindəki bütün aktivlərə tətbiq edilməlidir. Beləliklə, müəssisə “patentlər” adlı qeyri-maddi aktivlər sinifinə sahib olduqda, bu sinif daxilindəki bütün patentlər ya ilkin dəyər modeli, ya da yenidənqiymətləndirmə modeli əsasında tanınmalıdırlar. Patentlərin bir hissəsini ilkin dəyər modeli, qalan hissəsinin isə yenidənqiymətləndirmə modeli əsasında tanınmasına icazə verilmir. 

İlkin dəyər modeli 
İlkin dəyər modelini seçmiş müəssisələr ilkin tanınmadan sonra qeyri-maddi aktivi amortizasiya çıxılmaqla, ilkin dəyəri ilə uçota almalıdırlar. Bundan əlavə, balans dəyəri təyin edilmiş ədalətli dəyərlə müqayisə edilməlidir və ədalətli dəyər balans dəyərindən əhəmiyyətli dərəcədə aşağı olduqda, balans dəyərindən qiymətdən düşmə zərərləri çıxılmalıdır. Bu əməliyyat yenidənqiymətləndirmə kimi nəzərə alınmamalıdır. Aktiv qiymətdən duşmüş olduqda, ona amortizasiyanın standart qaydalarının tətbiq edilməsi davam etdirilməlidir. Bu hal standartın 58-ci maddəsinin tətbiqi nəticəsində baş verir:  

İlkin dəyər modelinin tətbiqini nəzərdən keçirən müəssisələr, bu modelin sadəliyi ilə bağlı faydanı balans dəyərinin aktivin ədalətli dəyərini əks etdirməyəcəyi nöqsanı ilə müqayisə etməli olacaqlar.  Faktiki olaraq, ilkin dəyər modelini tətbiq edən müəssisələr modelin sadəliyinin müəssisənin iqtisadi mahiyyətinin təqdim olunmasından vacib olduğunu qəbul etmiş olacaqlar.  

Yenidənqiymətləndirmə modeli
Yenidənqiymətləndirmə modelini seçmiş müəssisələr qeyri-maddi aktivləri əvvəlcə ilkin dəyərlə tanınmalıdırlar. Sonradan isə aktiv hər-hansı yenidənqiymətləndirmə tarixində ədalətli dəyərə bərabər olan yenidənqiymətləndirilmiş dəyərlə nəzərə alınmalıdır.  

Qeyri-maddi aktivin ədalətli dəyəri fəal bazarda təqdim olunan cari qiymətlər əsasında müəyyənləşdirilmədir. Fəal bazarın açıqlanması aşağıda qeyd olunmuşdur:   

Fəal bazar aşağıdakı mövcud olan şərtləri əhatə edir:

(a)
bazarda təqdim edilən obyektlər eyni tiplidir 

(b)
hazır satıcı və alıcı tapmaq hər an mümkümdür və onlar əməliyyatı istədikləri vaxt həyata keçirə bilərlər 

(c)
ictimaiyyət qiymətlər barədə məlumatlara malikdir 

Belə şərtlərə cavab verən və ya hər-hansı ayrıca qeyri-maddi aktiv üçün “fəal bazar” mövcud olmadıqda, ədalətli dəyər müəyyən edilə bilməz. Beləliklə, yenidənqiymətləndirmə modeli belə aktivlərə tətbiq edilə bilməz və onlar mühasibat balansında ilkin dəyər modeli əsasında uçota alınmalıdırlar. 

Bəzi aktivlər onlar üçün fəal bazarın mövcud olmadığına görə heç bir vaxt yenidənqiymətləndirmə modeli əsasında uçota alına bilməzlər. Belə aktivlərin nümunələri aşağıda qeyd edilmişdir: 

· ticarət markaları

· qəzet başlıqları

· musiqi və filmlər üzrə nəşr hüquqları

· patentlər və ticarət nişanları

Bunlar nadir aktivlərdirlər və onların fərdi satıcılar və alıcılar arasında alqı-satqısı baş versə də, müqavilələr çox vaxt müzakirə mövzusu olur, əməliyyatlar isə nisbətən az baş verir. bir patent üçün ödənilmiş qiymət digər patentin ədalətli dəyəri olması üçün kifayət sübüt hesab olunmur. Həmçinin, ödənilmiş məbləğlər çox vaxt ictimaiyyətə məlum olmur. Beləliklə, bütün belə aktivlər bu Standartın 59-cu maddəsinə uyğun olaraq, ilkin dəyər modelinə əsasında nəzərə alınmalıdırlar.  

Alternativ metodu istifadə edən aktivlər bu Standartın 59-ci maddəsinə uyğun olaraq, mütəmadi olaraq yenidənqiymətləndirməlidirlər. Bu əməliyyat balans dəyərinin hər zaman ədalətli dəyərə uyğun olması məqsədilə aparılır.  

“Müntəzəm şəkildə” ifadəsini tam dəqiqləşdirmək çətindir. Aktivlər onların balans dəyərinin ədalətli dəyərə uyğun gələcəyinin təmin ediləcəyi dərəcədə müntəzəm şəkildə yenidənqiymətləndirməlidirlər. Beləliklə, bəzi aktivlər onların dəyərinin hər il artıb-azalacağı ehtimal olunduqda, hər il yenidənqiymətləndirilə bilərlər. Digər aktivlər isə bu Standartın 57-ci maddəsinə uyğun olaraq, daha uzun zaman keçdikdən sonra yenidənqiymətləndirilə bilərlər.  

Nadir hallarda qeyri-maddi aktiv sonradan mövcud olmayacağı fəal bazar haqqında əldə olan informasiya əsasında yenidənqiymətləndirilə bilər. Bu hal baş verdikdə, bu Standartın 62-cı maddəsnə uyğun olaraq, qeyri-maddi aktiv mühasibat balansında sonuncu yenidənqiymətləndirmənin nəticəsinə əsasən nəzərə alınacaqdır. Sonradan bu balans dəyəri yenidənqiymətləndirilmiş balans dəyərin ədalətli dəyər olduğu və bu dəyərə ilkin dəyər modelinin tətbiq edildiyi kimi amortizasiya olunmalıdır. 

Fəal bazar artıq mövcud olmazsa, bunun bir aydın səbəbi olmalıdır və bu səbəb məhsula tələbatın olmamasıdır. Bu yeganə səbəb olmamasına baxmayaraq, o mümkün səbəblərdən biridir. Bu halda, müəssisənin qeyri-maddi aktivləri üzrə fəal bazar artıq mövcud olmadıqdaa, həmin aktivlərin satıla bilmədiyi təqdirdə onların qalıq dəyəri (əgər mövcuddursa) müəyyən edilməlidir.  
Fəal bazarın artıq mövcud olmaması qaçılmaz olaraq, fəal bazarın mövcudluğu əsasında qiymətləndirilən qeyri-maddi aktivin artıq hər hansı real dəyərə sahib olmadığı (və ya dəyərin əhəmiyyətli dərəcədə azaldığı) deməkdir. Bu maddənin tələbi (maddə 61) sadəcə olaraq müəssisənin bu ehtimaldan xəbərdar olmasından və mümkün nəticələri nəzərə almasından ibarətdir.  
Qeyri-maddi aktivin yenidənqiymətləndirməsi nəticəsində onun dəyəri ya azalır, ya da artır. Yenidənqiymətləndirmə nəticəsində qeyri-maddi aktivin dəyəri artdıqda (yenidənqiymətləndirmə nəticəsində alınan dəyər ilkin dəyərdən artıqdır), bu Standartın 63-cü maddəsinə əsasən, artım mühasibat balansında yenidənqiymətləndirmə üzrə ehtiyat hesabının kreditində əks olunmalıdır.   

Aşağıda qeyd olunmuş hal istisna olmaqla, artım birbaşa olaraq mənfəət və zərər haqqında hesabata kredit üzrə yazıla bilməz: 

Yenidənqiymətləndirlmə nəticəsində qeyri-maddi aktivin dəyəri azaldıqda (yenidən qiymətləndirmə nəticəsində alınan dəyər ilkin balans dəyərindən azdır), azalma mənfəət və zərər haqqında hesabatda debit üzrə əks olunmalıdır.   

Yenidənqiymətləndirmə nəticəsində aktivin dəyərinin artımı bir dəfə müşahidə olunduqda, növbəti kəsirlər bu ehtiyat vasitəsilə silindiyi hal bu qaydadan istisna olunur.

Yuxarıda qeyd olunduğu kimi, yenidənqiymətləndirmə nəticəsində yaranan hər-hansı artım yenidənqiymətləndirmə üzrə ehtiyat hesabının krediti üzrə əks olunmalıdır. Yalnız əvvəlki yenidənqiymətləndirmələr nəticəsində yaranmış kəsirlər mənfəət və zərər haqqında hesabatda debit üzrə əks olunduqda, sonrakı artımlar mənfəət və zərər haqqında hesabatda bu kəsirlərin məbləğində kredit üzrə əks oluna bilərlər.  

Adətən, yenidənqiymətləndirmə nəticəsində yaranmış artım bu Standartın 67-ci maddəsində qeyd olunduğu kimi, yalnız yığılmış mənfəətdə əks oluna bilər aktiv satıldıqda və ya xaric olduqda, istifadə olunur.  

Buna baxmayaraq, bəzi belə artımların aktivin istismar dövrü ərzində tanınması mümkündür. Belə hallar Standartın 67-ci maddəsində açıqlanır. 

Qeyri-maddi aktivin amortizasiyası maddi aktivin amortizasiyası olduğu kimi aktivin istismar müddətindən asılıdır. Standartın 69-cı maddəsinə uyğun olaraq, bütün aktivlər ya müəyyən faydalı istifadə müddətinə malik, ya da faydalı istifadə müddəti qeyri-müəyyən olan aktivlər kimi təsnifləşdirilirlər. faydalı istifadə müddəti qeyri-müəyyən olan aktivin həmişə istismar olunacağını nəzərdə tutmur. Sadəcə olaraq burada müəssisənin rəhbərliyi qeyri-maddi aktivin istifadəsi nəticəsində iqtisadi səmərələrin nə zaman müəssisəyə artıq daxil olmayacağını müəyyənləşdirə bilmir. Standartın 69-cı maddəsinə əsasən faydalı istifadə müddətinə malik qeyri-maddi aktivlər amortizasiya oluna bilərlər, faydalı istifadə müddətləri qeyri-müəyyən olan qeyri-maddi aktivlər isə amortizasiya oluna bilməzlər. 

Qeyri-maddi aktivin faydalı istifadə müddətinin qeyri-müəyyən olmasının təyin edilməsi aktivin normal iş rejiminin qorunub saxlanması üçün tələb olunan məsrəflərdən artıq olan planlaşdırılmış gələcək məsrəflərdən asılı olmamalıdır.  



Qeyri-maddi aktivin faydalı istifadə müddətinin müəyyənləşdirilməsi zamanı müəssisə aşağıda qeyd olunanlar da daxil olmaqla (lakin, onlarla kifayətlənməmək şərtilə) bir çox amilləri nəzərə almalıdır: 

(a)
qeyri-maddi aktivin müəssisə tərəfindən təxminən istifadə ediləcək müddət , həmçinin digər heyət vasitəsilə bu aktivin idarə edilməsinin mümkünlüyü;  

(b)
aktivin normal faydalı istifadə müddəti və oxşar üsulla istifadə olunan analoji aktivlərin faydalı istifadə müddətlərinin qiymətləndirilməsi haqqında informasiya; 

(c)
texniki, texnoloji, kommersiya və digər köhnəlmə növləri; 

(d)
aktivin istifadə edildiyi sahənin sabitliyi, və aktivin istifadəsi vasitəsilə istehsal olunan mal və xidmətlərinin fəal bazarının tələbatlarında dəyişikliklər; 

(e)
rəqiblərin ehtimal olunan addımları; 

(f)
aktivdən gələcək iqtisadi səmərələrin əldə edilməsi üçün onun saxlanılması üzrə xərclər, həmçinin müəssisənin bu xərclərin ödənilməsi niyyəti; 

(g)
aktivə nəzarət dövrü, eləcədə bu aktivlərə aid icarələrin müddətlərinin sona yetməsi kimi qanuni və ya onlara oxşar faydalı istifadə müddətləri;
(h)
aktivin faydalı istifadə müddətinin müəssisənin digər aktivinin faydalı istifadə müddətindən asılı olub-olmaması.  
Texnologiya və proqram təminatınn sürətli inkişafı nəticəsində bir çox qeyri-maddi aktivlər tez köhnəlirlər. Buna görə də onların faydalı istifadə müddəti çox qısa olur. 

Qeyri-maddi aktivin faydalı istifadə müddəti  çox uzun, hətta hədsiz ola bilər. Aktivin faydalı istifadə müddəti qeyri-müəyyən olduqda, qeyri-real dərəcədə qısa faydalı istifadə müddətinin seçilməsinə yol verilmir. 
 SHAPE  \* MERGEFORMAT 



Qeyri-maddi aktivin faydalı istifadə müddətinə həm iqtisadi, həm də hüquqi faktorlar təsir göstərirlər. Qeyri-maddi aktivin istifadəsilə hazırlanan məhsula tələbatın olması və ya texniki cəhətdən köhnəlmənin mümkünlüyü kimi iqtisadi faktorlar qeyri-maddi aktivin faydalı istifadə müddətinin müəyyənləşdirilməsi zamanı nəzərə alınmalıdırlar. Müqavilə şərtləri kimi hüquqi faktorlar qeyri-maddi aktivin istifadəsi ilə əldə olunan iqtisadi səmərələrə müəssisə tərəfindən nəzarət edildiyi dövrü məhdudlaşdıra bilər. Məsələn, müqavilə şərtlərinə əsasən, müəssisə qeyri-maddi aktivin istifadəsi hüququna malikdirsə və müqavilə müddəti 5 ildirsə, aktivin də faydalı istifadə müddəti 5 il olacaq. Aktivin faydalı istifadə müddəti kimi bu amillər vasitəsilə müəyyənləşdirildiyi müddətlərdən ən qısası qəbul edilməlidir.   


Müqavilə və ya digər hüquqlar vasitəsilə yaranan qeyri-maddi aktivin faydalı istifadə müddəti bu müqavilə və ya digər hüquqların müddətindən artıq olmamalıdır, lakin müəssisənin aktivi istifadə etmək niyyətində olduğu müddətdən asılı olaraq, qeyri-addi aktivin faydalı istifadə müddəti müqavilə və ya digər hüquqların müddətindən qısa ola bilər.  

Əgər müqavilə hüquqları və ya digər qanuni hüquqlar yeni məhdud müddətə verilirsə, əhəmiyyətli xərclər olmadan, müəssisə tərəfindən dövrün yenilənməsini dəstəkləyən sübutlar mövcud olduqda, qeyri-maddi aktivin faydalı istifadə müddəti yalnız yeni müddət daxilində olmalıdır.
Aşağıda qeyd olunmuş amillər müəssisə tərəfindən müqavilə və ya digər hüquqların artırıla bildiyini əks etdirir: 
(a)
müqavilə üzrə hüquqların artırılmasının keçmiş təcrübəyə əsaslanan sübutu. Müqavilə müddətinin artırılması üçüncü tərəfin razılığından asılı olduğu zaman, bu üçüncü tərəfin də razılığını göstərir; 

(b)
qanuni hüquqların müddətinin artırılması üçün tələb olunan bütün şərtlərin yerinə yetiriləcəyi üzrə sübutun mövcudluğu;
 (c)
müqavilə üzrə hüquqların artırılması nəticəsində əldə olunacaq səmərələr bu hüquqların artırılmasına çəkilən xərclərdən əhəmiyyətli dərəcədə artıqdır. 

Müqavilə üzrə hüquqların artırılması nəticəsində əldə olunacaq səmərələr bu hüquqların artırılmasına çəkilən xərclərdən əhəmiyyətli dərəcədə az olduqda, üzadılmanın dəyəri yeni şərtlərin qəbul edildiyi tarixdə əldə olunan yeni qeyri- maddi aktivlərin dəyəri hesab olunur. Müəssisə isə bu yeni qeyri-maddi aktivlər üçün istismar müddətini müəyyənləşdirməlidir.     

Yuxarıdakı misal aşağıda göstərilən misal ilə müqaisə edilə bilər:


Standartın 68 və 69-cu maddələrində qeyri-maddi müəyyən edilmiş faydalı istifadə müddətinə malik olan aktivlərin amortizasiyası qaydaları açıqlanır. Standartın 68-ci maddəsinə əsasən, qeyri-maddi aktivlər onların istifadəsini əks etdirən qaydada amortizasiya olunmalıdırlar. 

Müəyyən faydalı istifadə müddətinə malik olan qeyri-maddi aktivin amortizasiya olunan dəyəri  onun faydalı istifadə müddəti  üzrə müntəzəm bölüşdürülməlidir. İstifadə ediləcək amortizasiya metodu qeyri-maddi aktiv vasitəsilə əldə olunacaq iqtisadi səmərələrin istifadəsi sxeminə əsasən seçilir 

 SHAPE  \* MERGEFORMAT 



Digər hallarda bəlkə də amortizasiyanın azalan qalıq və ya məhsul vahidləri metodu vasitəsilə aparılması daha məqsədəuyğundur. 

Yalnız hər-hansı dəqiqlik dərəcəsilə istehlak modelini müəyyənləşdirmək mümkün olmadıqda, amortizasiyanın düzxətt metodunu istifadə etmək olar. Əlavə olaraq, seçilmiş amortizasiya metodundan asılı olmayaraq, qeyri-maddi aktivin hər-hansı istismar müddəti ərzində yığılmış amortizasiya düzxətt  metodu vasitəsilə  hesablanmış amortizasiyaya ən azı bərabər olacaq.  

Amortizasiyaya qeyri-maddi aktiv istifadəyə hazır olduğu andan başlamaq olar və bu aktivin hazırda faktiki olaraq istifadə olub-olmamasından asılı deyil. 

 SHAPE  \* MERGEFORMAT 



Eynilə, müəyyən faydalı istifadə müddətinə malik olan qeyri-maddi aktivin amortizasiyası onun bütövlüklə hesablandığı və aktivin satış üçün nəzərdə tutulduğu hallar istisna olmaqla, bu aktiv artıq istifadə edilmədikdə dayandırılmır. Aktiv müəssisəyə məxsus olduğu dövrdə hətta istifadə edilmədikdə bu qaydada amortizasiya olunmalıdır. 

Standartın 71-ci maddəsində amortizasiyanın hesablanması zamanı aktivin qalıq dəyərinin nəzərə alınması tələb olunur. 

Aktivin faydalı istifadə müddətinin sonunda qalıq dəyərinin mövcud olmasına sübüt olduğu hal istisna olmaqla, aktivin qalıq dəyəri sıfıra bərabər olur.  

Aktiv yenidənqiymətləndirmə tarixinə satıldığı təqdirdə, onun qalıq dəyərinin qiymətləndirilməsi üçün əldə olunacaq vəsait istifadə olunmalıdır. Müəssisələr amortizasiyanın hesablanması əsasının dəyişməyinə əmin olmaq üçün bu qiymətləndirməni hər hesabat dövrünün sonunda aparmalıdırlar. Qalıq dəyər dəyişdikdə, amortizasiya yenidən hesablanmalıdır. 

Aktivin hesablanmış son qalıq dəyəri onun  balans dəyərinə heç olmasa bərabər olduqda amortizasiya sıfıra bərabər olacaq. 

Standartın 75 və 76-cı maddələrində qeyri-müəyyən faydalı istifadə müddətinə malik olan qeyri-maddi aktivlərin amortizasiya qaydası açıqlanır. Aydındır ki, aktiv qeyri-müəyyən faydalı istifadə müddətinə malik olduqda amortizasiya oluna bilməz. Lakin, standartın 76-cı maddəsinə uyğun olaraq, müəssisə hər il aktivin faydalı istifadə müddətinin qeyri-müəyyən qalıb-qalmadığını və əvəzi ödənilən məbləğin balans dəyərə bərabər olub-olmadığını yoxlamalıdır.  

Standartın 81-83-cü maddələrində qeyri-maddi aktivin tanınmasının dayandırılması halları nəzərə alınır. Bu hal yalnız aktiv satıldıqda (və ya başqa cür istifadə edildikdə) və ya aktivin istifadəsi nəticəsində artıq iqtisadi səmərələrin daxil olmayacağı ehtimal olunduqda baş verir. Aktivin tanınmasının dayandırılması nəticəsində gəlirlər və ya zərərlər (aktivin satılması nəticəsində yaranan daxilolmaların satış tarixinə mövcud olan balans dəyəri ilə müqayisə edilməsi vasitəsilə müəyyənləşdirilir) əldə oluna bilər. Belə gəlir və ya zərərlər mənfəət və zərər haqqında hesabatda əks olunmalıdırlar.  

· gəlirlər (Əsas fəaliyyətdən gəlirlər nəzərdə tutulmur) sair əməliyyat gəlirləri - uzunmüddətli və sair qeyri- monetar aktivlərin satışından əldə olunan gəlirlər hesabında açıqlanmalıdır

· zərərlər sair əməliyyat zərərləri - uzunmüddətli və sair qeyri-monetar aktivlərin satışı üzrə zərərlər hesabında açıqlanmalıdır


İnformasiyanın açıqlanması
Standartın 84-88-ci maddələrində müəssisənin maliyyə hesabatlarında açıqlamalı olduğu informasiya barədə məlumat verilib. Belə hesabatların məqsədi istifadəçilərin müəssisəyə aid olan qeyri-maddi aktivin xüsusiyyətləri barədə informasiya ilə təmin edilməsidir. Belə qeyri-maddi aktivlərin müxtəlif formalar qəbul etdiyinə görə bu tələblər çətin və geniş ola bilərlər. 

Aşağıda qeyd olunacaq 1 N-li Tövsiyə belə açıqlamanın necə edilməli olduğunu nümayiş etdirir.   

BÖLMƏ B
TÖVSİYƏLƏR

1.  Açıqlanan informasiyanın nümunəsi 

Aşağıda qeyd olunan nümunə standartın 84-88-ci bəndlərinə uyğundur. 

Müəssisə iki növ qeyri-maddi aktivlərə sahibdir – proqram təminatına və nəşr hüquqlarına. Proqram təminatının istismar müddəti 3 ildir, nəşr hüquqları isə qeyri-müəyyən istismar müddətinə malikdir. Proqram təminatının amortizasiyası üçün düzxətt metodu istifadə olunur. Proqram təminatı daxili istifadə üçün hazırlanır.  



               Kompüter      Nəşr hüquqları    Cəmi

Hesabat dövrünün əvvəlində 

yenidənqiymətləndirilmiş dəyər

150,000     100,000        250,000

Hesabat dövrünün əvvəlində 

hesablanmış amortizasiya


 80,000
       0       80,000   

Hesabat dövrünün əvvəlində 

olan balans dəyəri                     70,000        100,000    170,000   

Dövr ərzində əldə olunub
            100,000                  100,000  

Dövr ərzində daxili imkanlar hesabına 

yaradılıb                 

                25,000    25,000      

Dövr ərzində kapitalda tanınmış 

yenidənqiymətləndirmələr

  (50,000)             20,000    30,000 

Dövr üzrə amortizasiya

  (60,000)                     (60,000)  

Hesabat dövrünün sonuna 
olan balans dəyəri 
                                 60,000      145,000         20,5000

60,000 manat məbləğində amortizasiya cari hesabat dövrünün mənfəət və zərər haqqında hesabatının Gəlir hesabının debitinə yazılır (maddə 84(d)).  

Proqram təminatının balans dəyəri 50,000 manat və qalıq dəyəri 30,000 manat olan hissəsi yenidənqiymətləndirməlidir. Hal-hazırda aktivin müəssisə üçün əhəmiyyətli olduğu ehtimal olunmur və müvafiq olaraq silinməlidir (maddə 85(c)). 
Müəssisəyə məxsus olan nəşr hüquqlarının qeyri-müəyyən istifadə müddəti olduğu nəzərdə tutulur. Nəşr hüquqlarından əldə olunacaq səmərələri nəzərə alarkən, müəssisə bu qeyri-maddi aktivin hələ uzun müddət texniki cəhətdən köhnəlməyə məruz qalmayacağını nəzərdə tutur (maddə 86(a)). 
Qeyri-maddi aktivlər müəssisə üçün əhəmiyyətli hesab edilmirlər (maddə 86(b)).  
Xüsusi proqram təminatının hazırlanması üçün hökumət tərəfindən 20,000 manat məbləğində qrant ayrilmişdir. Proqram təminatının hazırlanmaslna ümumiyyətlə 30,000 manat xərclənmişdir. Əvvəlcə müəssisə bu qeyri-maddi aktivi nəzərə alarkən həm qrantın, həm də aktivin ədalətli dəyərlərini tanıyırdı. İlkin tanınmadan sonra bu aktivin qiymətləndirilməsi zamanı ilkin dəyər modelindən istifadə edilmişdir. Hal-hazırda aktiv 10,000 manat dəyərində tanınır.   
Proqram təminatının bir hissəsi hesabat dövrünün əvvəlinə 50,000 manat məbləğində yenidənqiymətləndirilmişdir. Hesabat dövrünün sonunda bu aktiv 0 dəyərində yenidənqiymətləndirilmişdir. Aktiv üzrə yenidənqiymətləndirilmə aparilmış olmadığı təqdirdə, onun balans dəyəri 20,000 manat təşkil edərdi. 

Proqram təminatlarının ədalətli dəyərlərinin hesablanması zamanı müəssisə bu qeyri-maddi aktiv vasitəsilə 3 il ərzində əldə oluna biləcək mənfəətin cari qiymətləndiməsi üçün diskontlaşmadan istifadə etməlidir.  

Müəssisə proqram təminatının hazırlanması zamanı tədqiqatlar aparır. Aydındır ki, bütün tədqiqatlar kommersiya cəhətindən əhəmiyyətli məhsulun istehsalına gətirib çıxarmayacaq. Lakin, hal-hazırda müəssisə tədqiqatların kommersiya cəhətindən əhəmiyyətli məhsulun istehsalına gətirib çıxara biləcəyinə inanır və tədqiqatlar üzrə bütün məsrəflər onların çəkildiyi dövr üzrə cari xərclər kimi tanınacaqlar. Cari dövrdə 80,000 manat məbləğində tədqiqatlara çəkilmiş məsrəflər dövr üzrə xərclər kimi tanınmışdır.  
2.  Geniş misal 1

 “Azəri” şirkəti 2006-cı ildə yeni su təmizləyici sisteminin hazırlanması ilə məşğul olmuşdur. Aşağıda qeyd olunmuş cədvəl bu layihə üzrə 2006-cı ildə yaranmış xərcləri əks etdirir:  
	Aylar 
	Açıqlama
	Dəyər(manat)

	Yanvar-dekabr
	Mütəxəssislərin əmək haqqı 
	Ayda 50,000

	fevral
	Dizayna çəkilmiş xərclər
	120,000

	mart
	Sınaq modellərinin hazırlanması
	75,000

	may
	Dizayn üzrə mütəxəssislərə çəkilən xərclər
	25,000

	avqust
	Prototiplərin sınaqlarına çəkilən xərclər
	125,000

	sentyabr
	Fəal bazarın öyrənilməsinə çəkilən xərclər
	40,000

	oktyabr
	Mütəxəssislərin seminarlarda iştirakına çəkilən xərclər  
	25,000

	noyabr
	Təkmilləşdirilməyə çəkilən xərclər
	145,000

	dekabr
	Dizayn şöbəsinin işçilərinin mükafatlandırılması
	60,000

	dekabr
	Yeni məhsul üçün biznes-planın hazırlanması
	


Biznes-plana əsasən, istehsal prosesi 2007-ci ilin yanvar ayında başlasa, yeni sistemlərin satışından ilk ildə əldə olunacaq gəlir 350,000 manat təşkil edəcəkdir. Plana uyğun olaraq, yeni məhsulun faydalı istifadə müddəti 10 il olmalıdır. 

Bu Standartın tələblərinə uyğun olaraq, məhsulun tam hazır vəziyyətdə olmasınadək çəkilmiş bütün məsrəflər tədqiqatlara çəkilən xərclər kimi uçota alınmalıdırlar. Bundan sonrakı təcrübə-konstruktor işləri üzrə məsrələr isə istismar müddəti ərzində amortizasiya oluna biləcək qeyri-maddi aktiv kimi kapitallaşdırıla bilərlər.

Aktiv avqust ayında texniki cəhətdən hazır olsada, onun kommersiya cəhətdən hazırlığı fəal bazarın araşdırılmasından sonra, yəni sentyabr ayında müəyyən edilir. 

Sentyabr ayı daxil olmaqla çəkilmiş bütün məsrəflər (50,000 manat * 9 ( ayların sayı) = 450,000 manat mütəxəssislərin əmək haqqı daxil olmaqla) yarandığı dövr üzrə xərclər kimi qəbul olunur. Bu məbləğ cəmi 835,000 manat təşkil edir. 

Dt  Müəssisənin kommersiya fəaliyyətində məşğul 

      olan işçi heyəti üzrə xərclər (7111)


          450,000

      Digər əməliyyat xərcləri (7319)


                385,000


Kr Tələblərə əsasən verilən digər bank hesabları (224)         835,000

Sentyabr ayından sonra çəkilmiş bütün məsrəflər (təkmilləşdirilmə (145,000) və ilin son üç ayı üzrə işçilərin əmək haqqı (150,000) xərcləri) təcrübə-konstruktor işləri üzrə məsrəflər hesab olunur. 

Dt Elmi-tədqiqat və təcrübə-konstruktor işləri - Dəyər (1011)
        295,000


Kr Tələblərə əsasən verilən digər bank hesabları (224)         295000

Seminarda iştirak etmək üçün çəkilmiş xərclər təcrübə-konstruktor işlərinə aid deyil və beləliklə kapitallaşdırıla bilməzlər. 

Dt Digər kommersiya xərcləri (7113)

                       25,000


Kr Tələblərə əsasən verilən digər bank hesabları (224)
     25,000

Dekabr ayında ödənilmiş mükafat bütün il üzrə hesablanmış mükafatdır və bu məbləğ tədqiqatlar fazası (xərc kimi) ilə təcrübə-konstruktor işləri fazası (qeyri-maddi aktiv kimi) arasında mütənasib şəkildə bölüşdürülməlidir.  

Dt Müəssisənin kommersiya fəaliyyətində məşğul 

     olan işçi heyəti üzrə xərclər (7111)


            45,000

     Elmi-tədqiqat və təcrübə-konstruktor işləri - Dəyər (1011)     15,000


Kr Tələblərə əsasən verilən digər bank hesabları (224)
60,000

İl ərzində hazırlanmış qeyri-maddi aktiv 325,000 manat dəyərinə malikdir və 10 il ərzində amortizasiya olunmalıdır.

Dt Kommersiya məqsədləri üçün istifadə edilən 

aktivlərin amortizasiya xərcləri (7112)

                   32,500


Kr Elmi-tədqiqat və təcrübə-konstruktor işləri – 
                        Amortizasiya (1021)
                   32,500 

3.   Geniş misal 2

“Azəri” müəssisəsi müxtəlif cür əczaçılıq məhsulların və dərmanlarin istehsalı və satışı ilə məşğuldur.  Müəssisə həmçinin, bir sıra araşdırma və tədqiqat layihələrini həyata keçirir. 31.12.2007-ci il tarixində başa çatmış illik hesabat dövründə, “Azəri” müəssisəsi araşdırma fəaliyyətlərinə 2,350,000 manat sərf etmişdir və bu məbləğin hamısı həmin ilin mənfəət və zərər haqqında hesabatında “Digər əməliyyat xərcləri” 7319 N-li althesabda xərc kimi tanınmışdır. Bu rəqəm aşağdakılardan ibarətdir:

1. 850,000 manat adi soyuqdəyməyə qarşı olan dərmanın hazırlanması üzrə layihədə iştirak edən tədqiqatçıların əmək haqqına ödənilmişdir.

2. 325,000 manat həmin layihədə istifadə olunacaq avadanlığa sərf olunmuşdur.

3. 380,000 manat antibiotiklər üçün yeni dozator qablaşdırmanın sınaqdan keçirilməsinə sərf olunmuşdur.

4. 295,000 manat həb formasında olan dərmanların maye halına keçirilməsi üzrə aparılan eksperimentlərə sərf olunmuşdur.

5. 375,000 manat müəssisənin siyasətinə və qanunvericilik tələblərinə əsasən keyfiyyətə nəzarət xərcləri təşkil etmişdir. İlin sonunda istehsal edilmiş məhsulun  20%-nin satılmadığı və müəssisədə ehtiyat olaraq saxlandığı məlum olmuşdur.  
6. 25,000 manat zavodun dizaynının dəyişdirilməsi vasitəsilə istehsalın səmərəliliyinin artırılması yollarının araşdırılmasına sərf olunmuşdur.

7. 100,000 manat dərialtı iynələrin istehsalı üçün yeni prototip maşının sınaqdan keçirilməsinə sərf olunmuşdur. Sınaq uğurla həyata keçirilmiş və sona yaxınlaşmaqdadır. Maşın istifadəyə verilən kimi istehsal xərcləri azalacaq və “Azəri” fəal bazarda payının artacağını ehtimal edir.

Bütün bu məsrəflərin hamısı xərc kimi tanınmamalıdır. Onların bəziləri kapitallaşdırılmalıdır. Hər bir bəndi ayrıca araşdırsaq:

1. Soyuqdəyməyə qarşı dərmanın hazırlanması üzrə layihənin nə sona çatması, nə də uğurlu olacağı barədə heç bir göstəricisi mövcud deyil. Bu məsrəflər sadəcə tədqiqat xərcləri olaraq çəkilmişdir və kapitallaşdırılmaya bilər. Bunun hər bir müəssisənin uçot siyasəti ilə təsdiq edilməli olmasına baxmayaraq, cari yazılışın (“Digər əməliyyat xərcləri” hesabına) düzgün olduğu ehtimal oluna bilər.
2. Soyuqdəyməyə qarşı dərmanın hazırlanması layihəsi üzrə məsrəflər kapitallaşdırılmasa da, uzunmüddətli aktivlərin əldə olunması ilə bağlı çəkilmiş hər hansı məsrəflər torpaq, tikili və avadanlıqların bir hissəsi kimi kapitallaşdırılmalıdır. 325,000 manat  mənfəət və zərər haqqında hesabatdan mühasibat balansına keçirilməlidir:

Dt Torpaq, tikili və avadanlıqlar (HP)

325,000                 

        Kr Digər əməliyyat xərcləri (HP 7319)                        325,000

Köçürmədən sonra aktivlər, müəssisənin adi uçot siyasətinə əsasən amortizasiya olunacaqlar. Əgər amortizasiya 5 il ərzində düzxət metodu ilə hesablanmalıdırsa, əlavə yazılış tələb olunacaq:

Dt Amortizasiya xərcləri (HP)                                 65,000

     Kr Yığılmış amortizasiya (HP)                                     65,000

3. Bu Milli Mühasibat Uçotu Standartının hsulun ündə tələblərinə uyğun olaraq məsrəflərinin kapitallaşdırılması üçün ödənilməsi həyata keçirilməsi tələb olunan bütün sınaqlar müsbət nəticə vermişdir. 380,000 manat 1011 N-li althesaba keçirilməlidir 
Dt Elmi-tədqiqat və 
    təcrübə-konstruktor işləri (Hesablar Planı 1011)

380,000

       Kr Digər əməliyyat xərcləri (Hesablar Planı 7319)
       380,000 

4. Qeyd olunan hadisə  aydın şəkildə eksperiment xarakteri daşıyır. Burada nə son məhsul, nə də bu cür məhsulun hazır olmağa yaxın olduğunu göstərən heç bir amill yoxdur, bundan əlavə onun kommersiya baxımından həyat qabiliyyətli olacağına dair amill də mövcud deyil. 295,000 manat məbləğində çəkilmiş xərclər sadəcə olaraq tədqiqat işləri ilə bağlı xərclənmişdir və kapitallaşdırıla bilməz. Həmin məbləğin 7319 N-li hesabda saxlanılması düzgün olardı.  

5. Keyfiyyətə nəzarətin əczaçılıq müəssisəsində istehsal prosesinin ayrılmaz tərkib hissəsi olduğu ehtimal olunur. Keyfiyyətə nəzarət müəyyən tədqiqat xarakteri daşıyır, lakin tədqiq olunan yeni biliklər deyil, keyfiyyəti aşağı olan məhsullardır.  Keyfiyyətə nəzarət məsrəfləri istehsal olunan və satılan məhsulların xərc hissəsinə daxil edilməlidir. Bu səbəbdən həmin xərclərin mənfəət və zərər haqqında hesabatda satılmış malların dəyərində göstərilməsi daha uyğundur. Bundan əlavə, ilin sonuna mal-material ehtiyatları qalmışsa, keyfiyyətə nəzarət xərcləri nisbəti ehtiyat xərclərinin bir hissəsini təşkil etməlidir.  
Misalda, cari ilin istehsal edilmiş məhsulun 20%-i satılmamış qalmaqdadır və bu səbəbdən keyfiyyətə nəzarət xərcləri 20%-i ona daxil edilməlidir. Qalan hissə isə satılmış malların dəyərinin hissəsini təşkil edir.
Uyğun müxabirləşmə aşağıdakı kimi olacaq:


Dt Ehtiyatalar (Hesablar Planı)                        75,000


     Satılan malların dəyəri (Hesablar Planı)        300,000


        Kr Digər əməliyyat xərcləri

375,000

Lakin müəssisənin uçot sistemi və siyasətindən asılı oaraq alternativ yanaşmaların mövcud ola biləcəyi qeyd olunmalıdır.
6. Bir çox göstəricilərə görə bu bənd, 4-cü bənddə qeyd olunan hala uyğundur. Araşdırmadan sonra nə son məhsul, nə də səmərəliliyin saxlanılması əldə olunmuşdur. Faktiki olaraq, onun nəticəsi bir neçə vərəqlik hesabat olmuşdur.  Bu sadəcə olaraq , tədqiqat işlərini təşkil edir və kapitallaşdırıla bilməz. 25,000 manat xərclərin Digər əməliyyat xərclərinə düzgün olaraq daxil edildiyi ehtimal oluna bilər.  
7. Prototipin hazırlanması bu Milli Mühasibat Uçotu Standartındahsulun ündə  göstərildiyi kimi tədqiqat deyil, mövcud biliklərin həyata keçirilməsidir. Prototipin hazırlanması xərcləri (100,000 manat) kapitallaşdırılmalıdır, belə ki, Milli Mühasibat Uçotu Standartınhsulun ündə  ın bütün şərtləri ödənilmişdir – xüsusən də layihənin texniki nöqteyi-nəzərdən mümkün olması, müəssisənin aktivi istifadə etmək qabiliyyətinə malik olması və iqtisadi səmərələrin müəssisəyə daxil olacağı ilə bağlı şərtlər. Müvafiq düzəliş aşağıdakı kimi olacaq:

Dt Elmi-tədqiqat və 
    təcrübə-konstruktor işləri (Hesablar Planı 1011)

380,000

       Kr Digər əməliyyat xərcləri (Hesablar Planı 7319)

     380,000 

Məsələn, “Xəzər” müəssisəsi yeni burğu modelinin istehsalına 100,000 manat məbləğində xərc çəkmişdir. Burğu xüsusi olaraq neft çıxarışı sənayesi üçün nəzərdə tutulmuşdur və bu səbəbdən cari standartın tətbiqi sahəsindən kənardadır. 





Bundan əlavə “Xəzər” burğunun fəaliyyətini idarə etmək üçün proqram təminatı hazırlamışdır.  Proqram təminatı daha ümumi xarakter daşıyır və bəzi kiçik dəyişikliklərdən sonra digər əməliyyatların idarə olunması üçün istifadə edilə bilər. Beləliklə, yeni proqram təminatının hazırlanması cari standartın tətbiqi sahəsinə aid olan xərcdir. 








Məsələn, müəssisənin yaratdığı qudvil bir çox müəssisələr üçün adətən çox əhəmiyyətli olur. O aktivlərə məxsus bir çox əlamətlərə sahibdir, xüsusilə də aktivin müəssisəyə gələcəkdə iqtisadi səmərə gətirəcəyi tələbinə cavab verir.  Lakin, bu aktiv qeyri-maddi aktiv anlayışına uyğun gəlmir. Belə ki, bu aktiv müəssisədən nə ayrıla, nə satıla və ya digər şəkildə xaric oluna bilməz. 





Bunun əksinə, yeni proqram təminatı onu yaradan müəssisə tərəfindən satıla və beləliklə qeyri-maddi aktiv kimi qəbul oluna bilər.





Məsələn, müəssisə müştərilər ilə dostluq əlaqələrin yaradılmasını və işə vicdanla yanaşma, əsasında onlarla birgə işləyəcəyini ehtimal edərək müştərilər qovluğui təşkil edə bilər. 





Lakin, adətən müştərilər ilə əlaqələr və onların  işə vicdanla yanaşması nəticəsində  əldə olunacaq iqtisadi səmərələrə müəssisə bu maddələri (müştərilər ilə əlaqələr və onların işə vicdanla yanaşması)) onların qeyri-maddi aktivlərin anlayışına cavab verən hesab etməsi üçün lazımı nəzarətə malik olmur.  


Əksinə, müştərilər ilə əlaqələrə aid əməliyyatlar üçün bazarın mövcud olmasını nümayiş etdirmək mümkün olduqda, belə əməliyyatlar müştərilər ilə əlaqələrin müəssisədən ayrıla bilməsini və qeyri-maddi aktivin anlayışına cavab verdiyini göstərir. Belə bazarların nümunələri kimi müştərilər siyahılarının alqı-satqısını göstərmək olar.   





İdarəetmə xüsusiyyətləri və texniki hazırlıq dərəcəsi onlardan gələcəkdə  istifadə edilməsi və iqtisadi səmərələrin əldə edilməsi məqsədilə hüquqi cəhətdən qorunmadığı (azad ticarətin məhdudlaşdırılması hüququ kimi) təqdirdə, onlar qeyri-maddi aktiv hesab oluna bilməzlər. 





Məsələn, kompüter oyunlarının hazırlanması ilə məşğul olan müəssisə peşəkar dizayner qrupuna malik ola bilər. Müəssisə onların təhsilinə və hazırlanmasına xeyli məbləğdə vəsait sərf edə bilər. Belə məsrəflər qeyri-maddi aktivlər kimi kapitallaşdırıla bilməzlər. Bu ona görə baş verir ki, müəssisə ayrı-ayrı işçilərin başqa şirkətlərə gedişini və sair buna oxşar vəziyyətlərə nəzarət edə bilmir. Lakin, buna baxmayaraq, müəssisə bu işçilərin intellektual məhsulunu müəllif hüquqlarını əldə etməklə kapitallaşdıra bilər.

















Məsələn, müəssisə 50,000 manat dəyərində olan kompüter oyun proqramının bir hissəsinə  müəllif hüququnu əldə etmişdir. Proqramın bitirilməsinə müəssisə 25,000 manta xərcləməlidir. Beləliklə, ilkin olaraq 75,000 manat məbləğində qeyri-maddi aktivlər tanınacaq. 











Məsələn, proqram təminatını hazırlayan müəssisə həkimin qəbulu siyahısına nəzarət edən natamam  olan proqramı 150,000 manata  alır. Sonradan, müəssisə  75,000 manat xərcləmiş və, öz mütəxəssisləri vasitəsilə bu proqramı tamamlamışdır. Proqram təminatının müəllif hüquqlarının məhkəmədə qorunması üçün müəssisə 25,000 manat məbləğində xərc çəkmişdir. Sonda müəssisə bu proqramı sınaqdan çıxarmaq üçün məsləhətçi şirkətinə 10,000 manat ödəmişdir. Həkim qəbulu siyahısına nəzarət proqramının tərtib edilməsi müəssisə üçün yeni sahə olduğu üçün  50,000 manat işçi heyətinin hazırlanmasına və proqramın yayılmasına sərf edilmişdir. 


İlkin alış qiyməti - işin tamamlanması üçün, məhkəməyə, sınaq testlərə çəkilən məsrəflər  aktivin balans dəyərinə əlavə edilməli olan birbaşa xərclərdir. İşçi heyətinin hazırlanması və məhsulun yayılmasına çəkilən məsrəflər isə aktivin balans dəyərinə əlavə edilməyən dolayı məsrəflərdir. Beləliklə, qeyri-maddi aktivlər ilkin olaraq 260,000 manat qiyməti ilə tanınacaqlar. Qalan 90,000 manat yarandığı dövr üzrə xərclər kimi tanınacaqlar.     











Məsələn, 100,000 manat dəyərində olan qeyri-maddi aktiv əldə edilmiş və bu məbləğ  30 gün ərzində ödənilməlidir. Bu müddətdən sonra satıcı faizlər əlavə etmək hüququna malikdir. 50 gündən sonra  müəssisə aktivi 105,000 manata alır. Aktiv 100,000 manat dəyərində kapitallaşdırılır. Yaranan fərq isə xərc kimi tanınır.  





.	Dt  Qeyri-maddi aktiv			100,000


	     Maliyyə xərcləri			         5,000


	    Kr  Pul vəsaitləri				    105,000		











Məsələn, bir müəssisə digər müəssisəni alan zaman həmçininonun həyata keçirdiyi üç layihəni də əldə edir. Bu layihələr aşağıdakılardır: 





Işığın istifadə edilməsini araşdıran informasiya daşıyıcısı olan layihə. Alış tarixinə bu layihə üzrə xərclər 250,000 manat təşkil etmişdir. Alış baş verdikdən sonra xərclər 100,000 manat olmuşdur. Layihə hələ nəzəri mərhələdədir.  





İkinci layihənin məqsədi üç yaşlı uşaqların komputerdən istifadəsini asanlaşdıran proqramın hazırlanmasından ibarətdir.  Alış tarixinə çəkilən xərclər 400,000 manat təşkil etmişdir. Alış baş verdikdən sonra xərclər 150,000 manat olmuşdur. Layihə bitirilmə anına çox yaxındır, lakin bu məhsulun bazarı olub-olmayacağı hələ tam aydın deyil.   





Üçüncü məhsulun dəyəri alış tarixinə 300,000 manat təşkil etmişdir. Alış baş verdikdən sonra xərclər 75,000 manat olmuşdur. Layihə bitirilmə anına çox yaxındır və bu cür kompyuter oyunları hai-hazırda çox məşhurdur.   





Layihə (a) bütövlüklə tədqiqat layihəsidir və 100,000 manat yarandığı dövr üzrə xərclər kimi tanınmalıdır. 





Layihə (b)-yə gəldikdə, son məhsulun kommersiya baxımından əhəmiyyətliliyi və bu layihənin gələcəkdə iqtisadi səmərələr gətirəcəyi şübhə doğurur. Beləliklə, bu məhsul da qeyri-maddi aktiv hesab edilə bilməz və 150,000 manat   yarandığı dövr üzrə xərclər kimi tanınmalıdır. 





Layihə (c) qeyri-maddi aktivin bütün meyarlarına cavab verir. Beləliklə, 75,000 manat  300,000 manat məbləğinə əlavə edilərək hesabat verən müəssisənin maliyyə hesabatlarında ümumi məbləğlə qeyri-maddi aktiv kimi tanınmalıdır.   








Məsələn, “Xəzər” müəssisəsi xüsusi patentinə malik olduğu məhsulun istehsalına 100,000 manat xərcləmişdir. Yeni məhsul istehsalının başlanmasına və müəyyən miqdar məhsulun artıq ehtiyatda saxlandığına baxmayaraq satış baş verməmişdir. 31.01.2007-ci il tarixində “Xəzər” diğər “Azəri” müəssisəsi tərəfindən alınmışdır. Həmin tarixdə “Azəri” bu patentin ədalətli dəyərini qiymətləndirməyə çalışmış və aşkar etmişdir ki, ədalətli dəyər gözlənilən illik satışlara münasibətdə dəyişmişdir.   





“Xəzər” müəssisəsi tərəfindən aparılan araşdırma, gözlənilən illik satışlar üzrə bir sıra ehtimalların mövcud olduğunu göstərmişdir. Bunlardan istifadə etməklə “Azəri” müəssisəsi ədalətli dəyəri qiymətləndirməyə qadir oldu:





Satışlar	                       Ehtimal	             Patentin ədalətli dəyəri


10,000-dən az 		  0.1		     	            0 manat 


10,000 – 25,000                    0.3			     5,000 manat


25,000 -  50,000                     0.5			   12,500 manat


50,000-dən çox                        0.1                               40,000 manat





Tanınacaq ədalətli dəyəri qiymətləndirmək üçün “Azəri” mühakimələrə əsaslanmalı olacaq.





Bir üsul sadəcə olaraq ədaləti dəyərin orta qiymətini müəyyən etməkdir ((0+5000+12500+40000)/4) və bu 14,375 manat təşkil edəcək. Bu üsul kifayət qədər sadədir. Digər üsul isə orta-çəkili məbləği müəyyən etməkdən ibarət ola bilər:


		0.1  *       0	            0


	  	0.3  *    5000        1,500


		0.5  *  12500        6,250


                       0.1  *   40000        4,000 


				   11,750 





Məsələn, “Azəri” müəssisəsi 31.01.2007-ci il tarixində “Xəzər” tərəfindən alınmışdır. Həmin tarixdə “Azəri” proqram təminatı üzrə hüquqlardan ibarət qeyri-maddi aktivə malikdir. Proqram təminatı kompüter oyunlarına aiddir. 





Bu cür kompüter oyunları geniş yayılmışdır və əsasən jurnalların vasitəçiliyi ilə müntəzəm olaraq alınıb-satılır.  





“Xəzər” əldə olunmuş qeyri-maddi aktivin ədalətli dəyərini qiymətləndirmək üçün bu “fəal bazardan” istifadə etməlidir.





Məsələn, əvvəlki misaldakı məlumatlar istifadə olunmaqla, “Xəzər” müəssisənin kompüter oyunun cari bazar qiymətini müəyyən etməyə çalışdığı zaman son 4 ay ərzində bu cür oyunların alınıb-satılmadığının aşkar olunduğu fərz oluna bilər. Daha sonra satış qiymətinin 40,000 manat olduğu aşkar edilmişdir. 





Son 4 ay ərzində həmin oyunun alınıb-satılmamasının səbəblərini araşdırarkən müəyyən edilmişdir ki, oyunun hazırlanma üsulu dəbdən düşməkdədir və həmçinin alıcılar bu oyunun həddən artıq baha olduğunu hesab edirlər.





Bu səbəbdən 40,000 manat cari ədalətli dəyər hesab edilmir və istehlakçı  tərəfindən tələb olunan dəyişiklərin aparılmasını nəzərə alaraq ona düzəliş edilməlidir.  





Məsələn, “Azəri”  digər “Xəzər” müəssisəsini aldıqda, “Xəzər” müəyyən məhsul üzrə patentə malikdir. Məhsul çox məşhurdur və hər vahidə 15 manat ödənilməklə illik satışın məbləği 100,000 təşkil edir. Patentin sahibi “Xəzər” olduğu üçün o, başqa müəssisə tərəfindən istehsal oluna bilməz.  Patentin qalan istifadə müddəti 5 ildir və həmin 5 il ərzində satışların eyni qalacağı ehtimal olunur. Bundan sonra bazara rəqiblər daxil olacaq və “Xəzər” satışları çox güman ki, 0-a enəcək.  





Bu patent üzrə fəal bazar mövcud deyil və bu səbəbdən “Azəri” növbəti 5 il ərzində təqribən 1,500,000 manat illik satış gətirəcək bir şey üçün nə qədər  ödəməyə hazır olduğunu qərara almalıdır. Bu, subyektiv kommersiya qərarı olacaq.  





Məsələn, ”Azəri” müəssisəsi məşhur müəlliflərin kitabları üçün müəllif hüquqlarını aldıqda adətən bu cür hüquqların sahibinə birinci ilin ehtimal olunan satışından 30% ödəyir (bazar qiymətlərinə əsasən).





Əgər illik satışın hər vahid üçün 20 manat olmaqla 25,000 nüsxə olacağı ehtimal olunarsa, bu zaman “Azəri” müəssisəsinin müəllif hüquqlarına aid edəcəyi ədalətli dəyər aşağıdakı kimi hesablanacaq:





	25,000 * 20 manat *0.3      =     150,000 manat.





Məsələn, “Azəri” diğər “Xəzər” müəssisəsini aldıqda, “Xəzər” müəyyən məhsul üzrə patentə malikdir. Məhsul çox məşhurdur və illik satışin həcmi hər vahidin qiyməti 15 manat olduqda 100,000 təşkil edir (bu zaman hər vahid üçün mənfəət 8 manat təşkil edəcək). Patentin sahibi “Xəzər” olduğu üçün o, başqa müəssisə tərəfindən istehsal oluna bilməz.  Patentin qalan istifadə müddəti 5 ildir və həmin 5 il ərzində satışların eyni qalacağı ehtimal olunur. Bundan sonra bazara rəqiblər daxil olacaq və “Xəzər” müəssisəsinin satışının həcmi çox güman ki, 0-a enəcək .





Bu patent üzrə fəal bazar mövcud deyil və bu səbəbdən “Azəri” növbəti 5 il ərzində təqribən 1,500,000 manat illik satış və 800,000 manat mənfəət gətirəcək bir aktiv üçün nə qədər  ödəməyə hazır olduğunu qərara almalıdır. Bu, subyektiv kommersiya qərarı olacaq.





Bir yanaşma növbəti 5 il ərzində mənfəət məbləğlərinin hazırkı dəyərə qədər diskontlaşdırılmasıdır. Fərz etsək ki, müəssisənin kapital dəyəri 10%-dir və tələbatda azalmanın baş verəcəyi riski üzrə 3% əlavə olunmuşdur, əldə olunacaq mənfəətin hazırkı dəyəri aşağıdakı kimi olacaq: 


       İl	Mənfəət      Diskont əmsalı       Hazırkı dəyər 


	1	800		0.9091		       727.28


	2	800		0.8264		       661.12


	3	800		0.7513		       601.04


4	800		0.683		       546.40


5	800		0.6209`	       496.72


					     3032.56





Beləliklə, patentin ədalətli dəyəri 3,032,560 manat olacaq.








Məsələn, müəssisə proqram təminatının yeni elementini hazırlayır və çəkilmiş ümumi birbaşa xərclər 500,000 manat təşkil etmişdir. Bu məbləğdən 360,000 manat birbaşa əməyin ödənilməsinə sərf edilmişdir. Hökumət müəssisəyə əmək haqqı üzrə xərclərin 75%-i məbləğində (270,000 manat) subsidiya təqdim etməyə razılıq vermişdir. Beləliklə, müəssisə yalnız 230,000 manat investisiya edəcək. Lakin, müəssisə aktivi ilkin qiyməti 500,000 manat, hökumət subsidiyasını isə 270,000 manat məbləğində  tanıyır.  








Məsələn, “Azəri” müəssisəsi “Xəzər” müəssisəsinə malik olduğu proqram təminatı üzrə intellektual hüquqlarını avadanlıq üstəgəl 10,000 manat ilə mübadiləsi müqabilində almışdır. 





Mübadilə olunan avadanlığın balans dəyəri 25,000 manat olmuş, lakin ədalətli dəyəri 35,000 manat təşkil etmişdir. Əldə olunan qeyri-maddi aktiv üzrə hüquqların ədalətli dəyəri isə 55,000 manatdır.





Bu əməliyyatla bağlı müxabirləşmələr bir neçə mərhələdən ibarətdir:





Dt Qeyri-maddi aktivlər                            35,000


         Kr  Maşınlar və avadınlıqlar 		           25,000


              Pul vəsaitləri				    10,000


Bu, avadanlığın xaricolmasını və qeyri-maddi aktiv üzrə hüquqların əldə edilməsini əks etdirir. Lakin, qeyri-maddi aktivin dəyəri ədalətli dəyər deyil, beləliklə  :


              Dt Qeyri-maddi aktivlər		tamamlanmayıb





Məsələn, “Azəri” şirkəti bir hissəsi krossvord sevənlər üçün nəzərdə tutulmuş jurnalı çap edir. Şirkət abunəçilərin siyahısını əldə etmək üçün digər bu təyinatlı olan jurnalların sahiblərinə 100,000 manat ödəyir. Əlavə olaraq, 75,000 manat bu siyahıdakı abunəçilərə  “Azəri” jurnalının təklif edilməsinə sərf edilir. Qısa müddət ərzində jurnalların satışı 30% artır. 





100,000 manat məbləğini qeyri-maddi aktiv hesab etmək olmaz. Bu məbləğ gələcək səmərələri vəd edən investisiya olsa da, satışın artımını məhz abunəçilər vərəqəsinin əldə edilməsi nəticəsində baş verdiyini dəqiq müəyyənləşdirmək çətindir.    





 “Xəzər” şirkəti işçilərini mütəmadi olaraq müxtəlif kurslara göndərir. Son ildə şirkət belə kurslara 250,000 manat sərf etmişdir. Müəssisə bu xərcin gələcək satışın artırılmasına yönəlmiş investisiya olduğunu qeyd edir və bu məbləği qeyri-maddi aktiv kimi kapitallaşdırmaq niyyətindədir.  





Bu isə 12 №-li  Mühasibat Uçotunun Beynəlxalq Standartının tələbləri ilə ziddiyyət təşkil edir. İşçi heyətinin peşəkarlığının artırılmasına çəkilən məsrəflər müəssisənin adi cari xərcləri və ya daxili qudvilin (hazırlanmış mütəxəssislər müəssisə barədə yaxşı təsvir yaradırlar) yaradılması kimi nəzərə almaq lazımdır.  





Məsələn, “Azəri” müəssisəsi əczaçılıq dərmanlarını istehsal edir və satır.  





01.01.2006-cı il tarixində müəssisə həm uşaqlar, həm də böyüklər üçün təhlükəsiz olacaq güclü ağrıkəsici dərmanın əldə edilməsi ilə bağlı layihəyə başlamışdır.  31.12.2006-cı il tarixinə qədər müəssisə layihəyə artıq 1,000,000 manat xərcləmiş və layihə üzrə müəyyən irəliləyişə nail olunmasına baxmayaraq, bu cür dərmanın nəticə etibarilə əldə edilməsinə dair əminlik yoxdur. 31.12.2007-ci il tarixinə qədər layihə üzrə daha 1,200,000 manat xərclənmiş, tələblərə cavab verən dərman əldə edilmış, lakin hələ də sınaq işləri həyata keçirilməlidir. 2008-ci ildə daha 350,000 manat 30.06.2008-ci il  tarixinə qədər davam edən sınaq işlərinə xərclənmişdir. Müəyyən problemlər aşkar olunmuş və dərmana müvafiq düzəlişlər edilmişdir. Beləliklə, 30.06.2008-ci il tarixində “Azəri” müəssisəsi tələb olunan dərmanı əldə etmişdir. Həmin tarixdə, “Azəri” müəssisəsi dərmanın sahələrdə sınaqdan keçirilməsinə və 2009-cu ildə dərmanın istehsalının həyata keçirilməsi üçün hazırlıq işlərinə başlamışdır. 01.07.2008-ci - 31.12.2008-ci il tarixləri arasında çəkilmiş xərclər 900,000 manat təşkil etmişdi.


30.06.2008-ci il  tarixinə qədər həyata keçirilən bütün işlər “tədqiqat” anlayışına uyğun gəlir, belə ki, yalnız həmin tarix axtarılan dərmanın əldə edilməsi hesab edilə bilər. Bu tarixdən sonra çəkilmiş xərclər dərmanın “təcrübə işləridir”.





Məsələn, əvvəlki misalda fərz olunmuşdu ki, “Azəri” müəssisəsi axtardığı dərmanı 30.06.2008-ci il  tarixində aşkar etmişdir. Çox güman ki, bunun baş verdiyi tarix məlum olmayacaq, lakin müəyyən müddətdən sonra dərmanın realizasiyası bunu sübut edəcəkdir.  


Məsələn, tədqiqat nəticəsində 2008-ci ilin fevral ayında uyğun görünə bilən kimyəvi maddələr qarışığı müəyyən edilə bilər. Həmin dərman üzrə sonrakı sınaq və dəyişmələr mart, aprel və may aylarında həyata keçirilmiş və dərmanın tələblərə uyğun olduğunu təsdiq etmişdir. İyun ayı ərzində son laboratoriya testləri başa çatdırılmış və müəssisə bu dərmanın axtarılan dərman olduğuna əmin olmuşdur.  


Fevral və iyun ayları arasındakı dövr aydın deyil. Bir tərəfdən demık olar ki, tədqiqat fevralın əvvəlində başa çatdırılmış və bu tarixdən sonra görülən bütün işlər sadəcə olaraq dərmanın prototipinin hazırlanmasına yönəldilmişdir. Digər tərəfdən isə, fevral ayından sonrakı bütün testlər ilkin mülahizənin yanlış olduğunu göstərə bilər və dərman aşkar olunmayacaqdır.  





Məsələn, “Azəri” şirkəti yapişqan materialların hazırlanması üçün yeni qurğu icad edib. Bu yeni qurğunun hazırlanması və müvafiq tədqiqatlaın aparılması zamanı aşağıda qeyd olunmuş işlər görülmüşdür:  


15.01.2006-cı il tarixində məsləhətçi mühəndislər və mütəxəssislərin əmək haqqı  200,000 manat təşkil etmişdir;


31.03.2006-cı il tarixində 300,000 manat sınaq modelinin hazırlanmasına xərclənmişdir;  


20.07.2006-cı il tarixində 250,000 manat dizaynerə ödənilmişdir; 


31.08.2006-cı il tarixində 100,000 manat ilk prototip modelin sınaqdan çıxarılmasına sərf edilmişdir; 


06.10.2006-cı il tarixində fəal bazarın araşdırılmasına 100,000 manat sərf edilmişdir. Nəticədə, qurğu üçün geniş fəal bazarın mövcud olması aşkar olunur; 


10.11.2006-cı il tarixində 85,000 manat 8 nəfər mühəndisin Varşava universitetində “Yapışqan materialların nəqli” mövzusunda keçirilən seminara göndərilməsinə sərf edilmişdir;  


15.11.2006-cı il tarixində 50,000 manat dəyərində yeni qurğunun dizaynının təkmilləşdirilməsi üçün dizaynerlərə sərf edilmişdir;  


15.12.2006-cı il tarixində məhsulun hazırlanması tam bitirilmiş, marketinq planları həyata keçirilmişdir və 2007-ci ildə 1000 ədəd qurğunun satılacağı və nəticədə 750,000 manat əldə olunacağı ehtimal olunur.  


Qurğunu ideya formasından hazır məhsula qədər gətirib çıxarılmasına 1,085,000 manat sərf edilmişdir. Yeni qurğu üzrə tədqiqat işlərinə sərf edilən bütün məsrəflər 2006-cı ildə çəkilmişdir. Bundan sonrakı təcrübə-konstruktor işləri üzrə məsrəflər bu Milli Mühasibat Uçotu Standartlarının  tanınma meyarlarına cavab verdikdə kapitallaşdırıla bilərlər. Tədqiqatların sona yetib təcrübə-konstruktor  işlərinin nə zaman başladığını müəyyənləşdirmək çox vacibdir. 











Tədqiqatların 31.08.2006-cı il tarixində, yəni ilk prototipin hazır olduğu zaman bitdiyini söyləmək olar. Bundan sonrakı bütün məsrəflər modelin yaxşılaşdırılmasına (hazırlanmasına) çəkilmişdir. Lakin, 06.10.2006-cı il tarixədək (yəni bazarın mövcudluğu müəyyənləşdirilənədək) tədqiqatların bitirildiyini demək olmaz. Bu anadək yalnız texniki cəhətdən mümkün olan qurğu mövcud idi. Tədqiqatları hazırlama dövründən fərqləndirən son tarix beləliklə 06.10.2006-cı ildir və bu anadək çəkilən bütün məsrəflər (950,000 manat) 2006-cı ildə tədqiqatlara çəkilən xərclər kimi uçota alınır və bu ilin maliyyə hesabatlarında açıqlanır.      





Bu tarixdən sonrakı bütün məsrəflər (135,000 manat) bu Milli Mühasibat Uçotu Standartlarının  meyarlarına cavab verdikdə kapitallaşdırıla bilər. Konfrans üçün çəkilmiş məsrəflər meyara cavab vermirlər və 2006-cı ildə xərclər kimi uçota alınmalıdırlar . Yalnız 15.11.2006-cı il tarixində çəkilmiş 50,000 manat məbləğində məsrəflər kapitallaşdırıla bilər. 








Məsələn,  “Azəri” şirkəti yeni istehsal texnologiyasını hazırlayır və 2006-cı ildə 1,000 manat xərcləmişdir. Bu məbləğdən 900 manat 01.12.2006-cı il tarixədək, qalan 100 manat isə  01.12.2006-cı il vlə 31.12.2006-cı il tarixləri arasında sərf edilmişdir. Şirkət 01.12.2006-cı il tarixinə əvəzi ödənilən məbləği 500 manat  təşkil edən istehsal texnologiyasının qeyri-maddi aktivin tanınma meyarlarına cavab verdiyini təsdiq edə bilər.    





2006-cı ilin sonuna istehsal texnologiyası dəyəri 100 manat olan (bu prosesin tanınma meyarlarına cavab verməyə başladığı andan (yəni 01.12.2006-cı il tarixdən) bəri çəkilmiş xərclər) qeyri-maddi aktiv kimi tanınırdı. 





01.12.2006-cı il tarixədək 900 manat məbləğində çəkilmiş məsrəflər bu anadək istehsal texnologiyasının tanınma meyarlarına cavab vermədiyinə görə xərclər kimi tanınmalıdır. Bu xərclər istehsal texnologiyasının mühasibat balansında tanınmış ilkin dəyərinin qiymətləndirilməsində istifadə edilmir. 





2007-ci il ərzində 2000 manat məbləğində xərc çəkilmişdir. Qeyri-maddi aktivin əvəzi ödənilən məbləğinin 2007-ci ilin sonuna 1900 manat təşkil edəcəyi ehtimal olunurdu. 2007-ci ilin sonunda texnologiyanın ilkin dəyəri 2100 manat (2006-cı ilin sonunda tanınmış 100 manat + 2007-ci ildə tanınmış 2000 manat) təşkil edir. 





Buna baxmayaraq, şirkət “ilkin dəyər və xalis satış qiymətlərindən daha az olanın istifadəsi prinsipinə” əsasən, yalnız 1900 manat məbləğində balans dəyərini tanıyır.


Müxabirləşmələr aşağdakı kimi olacaq:





1. Dt Qeyri-maddi aktiv (Hesablar Planı)                    100


       Kr Pul vəsaitləri				    100


(2006-cı ildə kapitallaşdırılan xərclər)





2. Dt Qeyri-maddi aktiv (Hesablar Planı)                    2000


       Kr Pul vəsaitləri 				   2000


(2007-ci ildə kapitallaşdırılan xərclər)





3. Dt Qeyri-maddi aktiv üzrə zərər	     200


      Kr Qeyri-maddi aktiv			    200


(2007-ci ilin sonunda balans dəyərini 1900-ə çatdırmaq üçün)








Məsələn, “Azəri” 6 patent, 4 ticarət markasına malikdir və hal-hazırda 7 müxtəlif tip proqram təminatının hazırlanması ilə məşğuldur.





“Azəri” aşağdakı aktiv siniflərini yarada bilər:





Patentlər;


Ticarət markaları; 


İnkişaf etdirilməkdə olan qeyri-maddi aktivlər. 





Aktivlərin 3-ü də bir-birindən əhəmiyyətli dərəcədə fərqlənir və bu səbəbdən məsələn “qeyri-maddi aktivlər” adlanan bir sinifdə birləşdirilə bilməz, yalnız istifadəçilərin tələblərinə daha uyğun olduğu hal istisna olmaqla (lakin bu çox nadir bir haldır).





Məsələn, qeyri-maddi aktivin ilkin dəyəri 10,000 , ehtimal olunan faydalı istifadə müddəti 5 il, qalıq dəyəri isə 0 manat təşkil edir. İlin əvvəlində aktivin ədalətli dəyərinin 4,500 manat  təşkil etməli olduğu müəyyənləşdirilmişdir. Faydalı istifadə müddətinin dəyişmədiyi də ehtimal olunur.  


İlkin balans dəyərinin (birbaşa amortizasiya metodu nəzərə alınmaqla) cədvəli qəbul edilmişdir:  





Dövr�
Hesabat dövrünün əvvəlinə olan balans dəyəri�
Hesabat dövrü ərzində amortizasiyanın məbləği�
Hesabat dövrünün sonuna olan balans dəyəri�
�
1-ci il�
10,000�
2,000�
8,000�
�
2-ci il�
8,000�
2,000�
6,000�
�
3-cü il�
6,000�
2,000�
4,000�
�
4-cü il�
4,000�
2,000�
2,000�
�
5-ci il�
2,000�
2,000�
0�
�



Müxabirləşmələr aşağdakı kimi olacaq:





1. Dt Qeyri-maddi aktiv			10,000


	Kr Pul vəsaitləri					10,000


(ilkin alış)





2  Dt Amortizasiya xərcləri			2,000


	Kr Qeyri-maddi aktiv				  2,000


(bu qeyri-maddi aktivin 5 illik faydalı istifadə müddətinin hər ilində hesablanacaq)


Üçüncü ilin əvvəlində aktivin qimətdən duşməsi nəticəsində bu ilin əvvəlinə olan balans dəyəri 4,500 manatadək azaldılmalıdır. Bunun nəticəsində balans dəyərlərinin yeni qiymətlərini əks etdirən cədvəl tərtib etmək olar:  





Dövr�
Hesabat dövrünün əvvəlinə olan balans dəyəri�
Hesabat dövrü ərzində amortizasiya məbləği�
Hesabat dövrünün sonuna olan balans dəyəri�
�
3-cü il�
4,500�
1.500�
3,000�
�
4-cü il�
3,000�
1,500�
1,500�
�
5-ci il�
1,500�
1,500�
0�
�



1.  Dt Satılmış qiymətdən düşmə üzrə zərərlər 	1,500


	Kr  Qeyri-maddi aktiv				 	 1,500


(bu, 2-ci ilin sonu/3-cü ilin əvvəlində qimətdən duşməni göstərir)





Məsələn, içkilər istehsal edən müəssisə digər analoji müəssisənin tanınmış ticarət markasını ala bilər. Tanınmış ticarət markasının ədalətli dəyərinin il ərzində əhəmiyyətli dərəcədə dəyişəcəyi ehtimal olunmur. Beləliklə, hər il bu qeyri-maddi aktivin yenidənqiymətləndirməsinə ehtiyac yoxdur. 





Digər tərəfdən, yeni texnologiyaların hazırlanması nəticəsində yenidənqiymətləndirmələrin daha mütəmadi şəkildə aparılması tələb oluna bilər. 


Misal kimi videomaqnitofonların istehsalını göstərmək olar. 80-ci illərin əvvəlində ehni anda bir-birinə uyğun olmayan üç system hazırlanırdı – “Phillips”, “VHS” və “Betamax”. Sonda  bazarı yalnız bir format ələ alacağı aydın idi, lakin bunun hansı format olacağı bilinmirdi. Qeyd olunanlar hal-hazırda baş versəydi, hər formata aid olan və hər ayrı müəssisəyə malik olan qeyri-maddi aktivlər hər il yenidənqiymətləndiriləcəkdri. Bu hal iki aktivin ədalətli dəyərlərinin (uğursuz formatlı) sıfır olacağı üçün baş verəcəkdir. 








Məsələn, 2003-cü ilin dekabr ayında müəssisə dəyəri 10000 manat olan qeyri-maddi aktivi əldə etmişdir. Sonrakı üç ildə yenidənqiymətləndirmə modeli tətbiq edilmişdir və nəticədə aşağıdakı balans dəyərləri əldə olunmuşdur: 





	2003-cü il			  10,000 manat


	2004-cü il			  15,000 manat


	2005-ci il			  25,000 manat


	2006-cı il    		         20,000manat





2007-ci ilin əvvəlində bu aktiv bazarını itirir. O vaxt müəssisə aktivin faydalı istifadə müddətini 8 il təyin etmişdir və bu müddətdən sonra onun qalıq dəyəri 0 olacaq.  


Beləliklə,2007-ci ildə ilkin balans dəyəri 20,000 manat təşkil edəcək. Bu məbləğ hər il 2,500 manat olmaq şərtilə, qalan 8 il ərzində (düzxətt amortizasyai metoduna əsasən) amortizasiya olunacaqdır. Beləliklə, 2007-ci ilin sonunda aktivin xalis balans dəyəri 17,500 manat olacaqdır. 








Məsələn, müəssisə balans dəyəri 10,000 manat olan qeyri-maddi aktivə sahibdir. İlin sonunda onun yenidən qiymətləndirilmiş dəyəri 12,500 manat təşkil etmışdri. Beləliklə, jurnalda aşağıdakı yazılar aparılacaqdır:  





	Dt  Qeyri-maddi aktivlər        		2,500


      		KrYenidənqiymətləndirmə üzrə ehtiyat               2,500











Yuxarıda qeyd olunmuş misalda aktivin yenidən qiymətləndirilmiş dəyəri 8,000 manat olsaydı, 2,000 manat məbləğində kəsir aşağıdakı kimi əks olunacaqdır:  


Dt Sair əməliyyat zərərləri – yenidənqiymətləndirmə üzrə zərər    2,000


	Kr Qeyri-maddi aktivlər					      ,2000





Məsələn, 2005-ci ildə qeyri-maddi aktivin ilkin dəyəri 20,000 manat təşkil etmişdir. 2005-ci ilin sonunda bu aktiv 17,000 manat, 2006-cı ilin sonunda isə 22,000 manat məbləğində yenidən qiymətləndirilmişdir. Nəticədə aşağıdakı müxabirləşmələr edilmişdir:  





1. Dt  Qeyri-maddi aktivlər					20,000


	Kr Kassa    						20,000


	(aktivin ilkin tanınması)








2. Dt Sair əməliyyat xərcləri – yenidən qiymətləndirmə üzrə zərərlər 3,000


	Kr Qeyri-maddi aktivlər             		         ,3000


        (2005-ci ilin sonunda yenidən qiymətləndirmə üzrə yaranmış zərər)





3. Dt Qeyri-maddi aktivlər					   5,000


	Kr Sair əməliyyat gəliri – yenidən qiymətləndirmə üzrə gəlirlər 3,000


	Kr Yenidənqiymətləndirmə üzrə ehtiyat			    2,000       


                (2006-cı ildə yenidən qiymətləndirmə üzrə yaranmış artım)








Məsələn, qeyri-maddi aktivin ilkin dəyəri 10,000 manat təşkil etmişdir. Dövrün sonunda aktiv 15,000 manat məbləğində yenidənqiymətləndirilir. Aktivin faydalı istifadə müddəti 5 ildir və müəssisə düzxətt amortizasiya metodunu istifadə edir.   


Yenidənqiymətləndirmiş dəyər üzrə İllik amortizasiya məbləği 3,000 manat, ilkin dəyər üzrə isə bu məbləğ 2,000 manat təşkil etməlidir. 1,000 manat məbləğində fərq kapital ehtiyatlarında tanınmalıdır. 


Bütün natamam tanınmalar mənfəət və zərər haqqında hesabatda deyil, kapital ehtiyatlarında edilməlidir və müxabirləşmə aşağıdakı kimi olmalıdır:  





      Dt Yenidən qiymətləndirmə üzrə ehtiyat	          1,000


	   Kr  Bölüşdürülməmiş mənfəət – cari ilin xalis mənfəəti   1,000








Məsələn, “Azəri” orta məşhurluğa sahib olan müəllifin bütün kitabları üzrə müəllif hüquqlarına malikdir.  Onun kitabları illər boyu ardıcıl səviyyədə satılmış və “Azəri” bu işlər üzrə illik 10,000 manat reklam xərclərinin çəklildiyi təqdirdə hələ də 10 il davam edəcəyini güman edir. Uyğun şəkildə, “Azəri” həmin qeyri-maddi aktivi məhdud istismar müddətinə malik aktiv kimi təsnifləndirmiş və 100,000 manat dəyəri ilə qiymətləndirmişdir.





Lakin, “Azəri” yaxın gələcəkdə müəllifin kitablarının aktiv şəkildə irəlilədilməsini planlaşdırır.  Bu, 250,000 manat dəyərində kütləvi reklam və kampaniyaların həyata keçirilməsini nəzərdə tutur. “Azəri” bu kampaniyanın satışları iki dəfə artıracağından əmindir və bu artımın nəinki gələcəkdə saxlanacağını, hətta müəllifin məşhurluğunun 15 ilə qədər artıracağını düşünür. Satışlarda gələcək artım müəllif hüquqlarının ədalətli dəyərinə əhəmiyyətli təsir göstərəcək və yəqin  ki, onu 300,000 manata qaldıracaq.





Bu halda müvafiq “saxlama” xərcləri 10,000 manata bərabər illik reklam xərcləridir və ədalətli dəyər 100,000 manata bərabərdir.





Gələcəkdə planlaşdırılan məsrəflər cari ədalətli dəyərə heç bir təsir göstərmir və bu məsrəflər aktivin faydalı istifadə müddətinin müəyyən olunmasında nəzərə alınmamalıdır.





Bütün bunlar 250,000 manat çəkildikdən sonra yenidən baxılmalı və aktivin faydalı istifadə müddətinin dəyişilib-dəyişilmədiyi müəyyən edilməlidir. 





Məsələn,”Azəri” şirkəti ona məxsus olan qeyri-maddi aktivin faydalı istifadə müddətinin müəyyənləşdirilməsində çətinlik çəkir. Bu müddət 20, 30 və ya 40 il ola bilər və şirkət faydalı istifadə müddətini müəyyənləşdirərkən ehtiyatlılıq prinsipinə riayət etməlidir. İstismar dövrlərinin müvafiq ehtimalları aşağıdakı kimi olduqda,   





			İstismar dövrü			Ehtimal





			  20 il				0,02


			  30 il			  	0,18


			  40 il			  	0,70


			  Qeyri-müəyyən		0,10





Qeyri-maddi aktivin ən çox ehtimal olunan faydalı istifadə müddəti 40 ildir. 








Məsələn, “Azəri” müəllif ilə 01.01.2008 - 31.12.2012-ci il tarixləri arasında müəssisəyə eksklüziv çap hüququ verən müqavilə bağlamışdır. Bu hüquqlar müqabilində “Azəri” müəllifə 200,000 manat ödəmişdir.  


Eksklüziv çap hüququnun faydalı istifadə müddəti 5 il və dəyəri 100,000 manat olan qeyri-maddi aktiv olduğu aydındır.





Məsələn,”Azəri” şirkəti müqavilə hüququna əsasən, qeyri-maddi aktivi 10 il müddətində istifadə edə bilər. Lakin, şirkət texniki cəhətdən köhnəlmə nəticəsində bu qeyri-maddi aktivi yalnız 5 il ərzində istifadə edə biləcəyini düşündükdə, aktivin faydalı istifadə müddəti 5 il qəbul edilməlidir. 














Məsələn, “Azəri” 01.01.2004-cü il tarixində investordan nadir istehsal hüquqlarını əldə etmişdir. Bu hüquqların əldə olunması üçün 200,000 manat  məbləğində xərc çəkilmişdir. Müqavilə 31.12.2008-ci il tarixinə qədər bağlanmışdır. Müqavilədə həmçinin, 150,000 manat ödəniş müqabilində həmin hüquqların daha 3 il uzadılması nəzərdə tutulmuşdur.  


01.01.2004-cü il tarixində aktivin faydalı istifadə müddəti 5 il olacaqdır. 


Hüquqların uzadılması əhəmiyyətli əlavə xərclərin çəkilməsini nəzərdə tutur və 150,000 manat ödənildikdən və köhnə aktivin müddəti bitdikdən sonra “yeni” qeyri-maddi aktiv kimi nəzərə alınmalıdır. 





Məsələn, “Azəri” 01.01.2004-cü il tarixində investorundan nadir istehsal hüquqlarını əldə etmişdir. Bu hüquqların əldə olunması üçün 200,000 manat çəkilmişdir. Müqavilə 31.12.2008-ci il tarixinə qədər bağlanmışdır. Müqavilədə həmçinin, 1,000 manat ödəniş müqabilində həmin hüquqların daha 3 il uzadılması nəzərdə tutulmuşdur.


Bu halda, hüquqların uzadılması xərcləri əhəmiyyətli deyil və qeyri-maddi aktivin faydalı istifadə müddəti 8 il olaraq götürülə bilər. 








Məsələn, 10,000 manat dəyərində olan qeyri-maddi aktivin il ərzində aşağıdakı gəlirlərin gətirəcəyi ehtimal olunur: 


			İllər   		Gəlir	              Gəlirin nisbəti


3,000			10%


9,000			30%


  12,000			40%


3,000			10%


3,000			10%


Beləliklə, birinci ildə amortizasiya 10,000 manatın 10%-i (1,000 manat), ikinci ildə müvafiq olaraq 3,000 manat yə sair olacaqdır. 








Məsələn, ”Azəri” şirkəti istehsal prosesinə nəzarət edəcək kompüter proqramının yeni hissəsini hazırlayır. Bu işlərə 2007-ci ildə 100,000 manat sərf etdikdən sonra şirkət yeni mühəndislərə 2008-cı ildə təlimlərin keçirilib qurtarılmasınadək işləri saxlamaq qərarına gəlir.  


Burada amortizasiya mühəndislərə təlimlərin keçirilməsindən sonra yox, proqram təminatı bitirildiyi (2007-ci ildən) andan bəri başlamalıdır.








Məsələn, müəssisə ilkin dəyəri 150,000 manat, ilkin qalıq dəyəri isə 30,000 manat olan aktivə sahibdir. Aktivin istismar müddətinin 10 il olacağı ehtimal olunmuşdur. Amortizasiya birbaşa metod əsasında ildə 12,000 manat olmaq şərtilə ((150000-30000)/10) hesablanır.  





2006-cı ilin əvvəlində (yəni 3 illik istifadədən sonra aktiv hələ 7 il istifadə oluna bilərdi) aktivin balans dəyəri 114,000 manat təşkil etmişdir. 2006-cı ilin sonunda qalıq dəyəri yenidən qiymətləndirilərək 10,000 manat məbləğində müəyyənləşdirilmişdir. Aktivin təyin olunmuş faydali istifadə müddəti dəyişmir.





Qalıq dəyərinin yenidənqiymətləndirməsi həm ilkin balans dəyərinin, həm də illik amortizasiya xərclərinin yenidən qiymətləndirilməsini tələb edir. Yeni qalıq dəyərin istifadəsi ilkin amortizasiya məbləğini 14,000 manat dəyərində ((150000-10000)/10) müəyyənləşdirir, bu isə 3 ildən sonra balans dəyərinin 108,000 manat (hesabat dövrünün əvvəlinə “yeni” və “köhnə” balans dəyərləri arasındakı fərq ilkin qiymətləndirmədə dəyişiklik kimi nəzərə alınmalıdır və Bölüşdürülməmiş mənfəət hesabı üzrə silinməlidirlər) olacağını göstərir. 


“Gəlir” üzrə illik yesablamalar 14,000 manat təşkil edəcək və hesabat dövrünün sonuna olan balans dəyəri 94,000 manat təşkil edəcək. 


Müxabirləşmələr aşağdakı kimi olacaq:





	1 Dt Bölüşdürülməmiş mənfəət (Hesablar Planı)     	6,000


	    Kr Yığılmış amortizasiya (Hesablar Planı)		6,000


(bu yığılmış əlavə amortizasiya ayırmalarını aradan qaldırmaq üçündür)





	2. Dt Amortizasiya xərcləri		         14,000


	      Kr Yığılmış amortizasiya (Hesablar Planı)        14,000


(2007-ci ilin amortizasiya xərcləri)	








Məsələn, 31.07.2007-ci il tarixində “Azəri” ilkin olaraq 100,000 manata aldığı patenti “Xəzər” müəssisəsinə 75,000 manata satmışdır. Satış tarixində patentin balans dəyəri 60,000 manat olmuşdur.


Beləliklə, satış üzrə 15,000 manat gəlir əldə olunmuşdur (75,000 – 60,000) və qeydlərdə aşağdakı kimi əks olunacaq:





	Dt   Pul vəsaitləri			           75,000


	    Kr Qeyri-maddi aktiv		     	     60,000


	        Digər əməliyyat gəliri			     15,000 










1


